
ជំពូក ៣៖ ដំណាំស្រូវ និង​គ្រឿង​ទេស

មេរៀនទី ៥៖ ស្រូវ ​គ្រឿង​ទេស និង​ប្រ​វត្ដិ​សាស្រ្ដ​សេដ្ឋ​កិច្ច​អាស៊ី​អា​គ្នេយ៍



“នេះគឺជាការបកប្រែក្រៅផ្លូវការ។ សូមយោងទៅភាសាអង់គ្លេស ប្រសិនបើត្រូវការផ្ទៀងផ្ទាត់” ។


ជំពូក ៣​៖ ដំណាំស្រូវ និង​គ្រឿង​ទេស
មេរៀនទី ៥៖ ស្រូវ ​គ្រឿង​ទេស និង​ប្រ​វត្ដិ​សាស្រ្ដ​សេដ្ឋ​កិច្ច​អាស៊ី​អា​គ្នេយ៍

ជំពូក ៣​៖ ដំណាំស្រូវ និង​គ្រឿង​ទេស
មេរៀនទី ៥៖ ស្រូវ ​គ្រឿង​ទេស និង​ប្រ​វត្ដិ​សាស្រ្ដ​សេដ្ឋ​កិច្ច​អាស៊ី​អា​គ្នេយ៍

	មុខ​វិជ្ជា៖
	ប្រ​វត្ដិ​វិទ្យា / សិក្សា​សង្គម

	ប្រធាន​បទ៖  
	ពាណិជ្ជកម្មគ្រឿង​ទេស​នៅក្នុងតំបន់អាស៊ីអាគ្នេយ៍៖  ការតភ្ជាប់ពិភពលោក និងសង្គមផ្លាស់ប្តូរនៅ​
សតវត្សទី ១៥ និងទី​១៦

	កម្រិត៖  
	អនុវិទ្យាល័យ

	គំនិតសំខាន់៖
	ពាណិជ្ជកម្មគ្រឿងទេសនៅក្នុងតំបន់អាស៊ីអាគ្នេយ៍បានបង្ហាញអំពីភាពខុសៗគ្នានៃការតភ្ជាប់ទំនាក់ទំនងរវាងប្រទេស និងប្រទេស រវាងពាណិជ្ជកម្ម និងនយោបាយ សង្គម និងសាសនា រវាងអាស៊ីអាគ្នេយ៍ដែនកោះ និងដីគោក និងរវាងតំបន់អាស៊ីអាគ្នេយ៍ និងពិភពលោកទាំងមូល។ សង្គម និងសេដ្ឋកិច្ចនៅក្នុងតំបន់អាស៊ីអាគ្នេយ៍ មានការផ្លាស់ប្ដូរដោយសារតែបានឆ្លងកាត់ស្ថានភាព និងការតភ្ជាប់ទំនាក់ទំនងទាំងនេះ។

	ទស្សនៈទានសំខាន់៖
	ដំណាំសម្រាប់លក់
ពាណិជ្ជកម្ម
មជ្ឈមណ្ឌលពហុវប្បធម៌
ដែនដីក្រោយតំបន់ឆ្នេរ និងតំបន់ឆ្នេរ
ឥទ្ធិពល / ការផ្សព្វផ្សាយ៖ វប្បធម៌ និងសាសនា
អ៊ីស្លាម
ជំនួញតាមសមុទ្រ
នគរូបនីយកម្ម
ព្រះពុទ្ធសាសនានិកាយថេរវាទ

	ចំ​នួន​វគ្គ និងម៉ោងបង្រៀន / មេរៀន៖ 
	២ វគ្គ (១ វគ្គមានរយៈពេលប្រហែល ៥០ នាទី)

	សម្ភារ​សិក្សា​ដែល​ត្រូវ​ការ៖  
	ឯកសារ និងលំហាត់សម្រាប់ចែកជូន

	ចំ​ណេះ​ដឹង​ត្រូវ​មាន​ជា​មុន៖
	សិស្សមិន​ចាំ​បាច់​មានចំណេះដឹងស្រាប់អំពី​ប្រ​ធាន​បទ​ក៏បានដែរ។

	គោលបំណងរបស់​មេរៀន៖
នៅចុងបញ្ចប់នៃមេរៀននេះសិស្សនឹងមាន​សមត្ថ​ភាព​ដូចខាង​ក្រោម៖

	ចំ​ណេះ​ដឹង
	ជំ​នាញ
	ឥរិយាបថ

	១.	កំណត់គ្រឿងទេសសំខាន់ៗនៅក្នុងតំបន់អាស៊ីអាគ្នេយ៍ ដែលបាននាំចេញទៅកាន់ទីផ្សារពិភពលោក ពន្យល់អំពីមូលហេតុដែលគ្រឿងទេសទាំងនោះ មានតម្រូវការខ្លាំងបែបនេះ និងសិក្សាអំពីផ្លូវធ្វើជំនួញដំបូងរវាងតំបន់អាស៊ីអាគ្នេយ៍ អឺរ៉ុប ចិន ឥណ្ឌា និងមជ្ឈិមបូព៌ា​។
២.	កំណត់អំពីកំពង់ផែសមុទ្រ និងផែស្ងួតធំៗនៅក្នុងតំបន់អាស៊ីអាគ្នេយ៍។
៣.	ពណ៌នាអំពីការពឹងពាក់ផ្អែកគ្នាទៅវិញទៅមករវាងទីក្រុងក្នុងតំបន់អាស៊ីអាគ្នេយ៍ និងទំនាក់ទំនងដែលអាស៊ីអាគ្នេយ៍មានជាមួយនឹងបណ្ដាប្រទេស ផ្សេងៗនៅលើពិភពលោក ព្រមទាំងពន្យល់អំពីរបៀបដែលសង្គមអាស៊ីអាគ្នេយ៍មានការប្រែប្រួល តាមរយៈការភ្ជាប់ទំនាក់ទំនង និងអន្តរទំនាក់ទំនងទាំងនេះ។
	១.	អានមេរៀនដើម្បីស្វែងយល់អំពីរបៀបដែលពាណិជ្ជកម្មគ្រឿងទេសនេះភ្ជាប់អាស៊ីអាគ្នេយ៍ជាមួយនឹងបណ្ដាប្រទេសផ្សេងៗនៅលើពិភពលោក និងពិចារណាថាតើសង្គមអាស៊ីអាគ្នេយ៍មានផ្លាស់ប្ដូរយ៉ាងដូចម្ដេចខ្លះតាមរយៈទំនាក់ទំនងទាំងនេះ។

	១.	ដឹងអំពីរបៀបដែលបណ្ដាប្រទេសនៅក្នុងតំបន់អាស៊ីអាគ្នេយ៍ភ្ជាប់ទំនាក់ទំនងជាមួយនឹងប្រទេសផ្សេង​ៗតាមរយៈពាណិជ្ជកម្មគ្រឿងទេស។
២.	តាមរយៈការពិនិត្យមើលទំនាក់ទំនងរវាងតំបន់អាស៊ីអាគ្នេយ៍ និងប្រទេសផ្សេងៗនៅលើពិភពលោក សិស្សកោតសរសើរចំពោះអាស៊ីអាគ្នេយ៍ថាជាតំបន់ដ៏សកម្មមួយដែលមានសារៈសំខាន់ មានពហុវប្បធម៌ និងមានការវិវឌ្ឍន៍ជាបន្តបន្ទាប់។




	មេរៀន
	សកម្ម​ភាព​​បង្រៀន
	ឯកសារ
	សនិទាន​ភាព

	សេចក្ដីផ្ដើម
 [១៥ នាទី] 
	១.	សកម្មភាពត្រៀមមុនចូលមេរៀន
១.១	ប្រមូលផ្កាក្លាំងពូ ម្រេចខ្មៅ ចន្ទន៍គ្រឹះស្នា និងសម្បកចន្ទន៍គ្រឹះស្នា បន្ទាប់មកយកមកដាក់នៅក្នុងក្រឡកែវមួយ ឬដាក់ក្នុងប្រអប់ផ្លាស្ទិកថ្លា។ សរសេរស្លាកបិទពីលើថា “គ្រឿងទេស”។ ជម្រើសម្យ៉ាងទៀត អ្នកអាចប្រើប្រាស់គ្រឿងទេសណាដែលងាយរកបាននៅក្នុងតំបន់របស់អ្នក ហើយកែសម្រួលលំហាត់ ១ ដើម្បីឱ្យត្រូវគ្នាជាមួយនឹងគ្រឿងទេសដែលប្រើប្រាស់ក្នុងថ្នាក់រៀន។
១.២	ត្រៀមរៀបចំគ្រឿងទេសចំនួនបួនមុខដោយក្នុងមួយមុខៗត្រូវរកឱ្យបានពីរ ឬបីមក​។

២.	សកម្មភាពបំផុសស្មារតី
២.១	បែងចែកសិស្សជាក្រុមដែលមានគ្នាបួននាក់។
២.២	ចែកលំហាត់ ១ ឱ្យសិស្សអានជាក្រុម។
២.៣	រៀនចំកន្លែងចំនួនពីរ ឬបីផ្សេងគ្នាដោយកន្លែងនីមួយៗមានដាក់គ្រឿងទេសចំនួនបួនប្រភេទបានរៀបចំទុកនោះ។
២.៤	ទុកពេលឱ្យក្រុមនីមួយៗចំនួនបីនាទីដើម្បីឱ្យពួកគេពិនិត្យ ប៉ះផ្ទាល់ និងហិតក្លិនគ្រឿងទេសនៅតាមកន្លែងនីមួយៗ។
២.៥	ឱ្យសិស្សត្រូវបំពេញលំហាត់ ១ បន្ទាប់ពីពិនិត្យមើលគ្រឿងទេសរួច។
	ចម្លើយ៖ ១. ចន្ទន៍គ្រឹះស្នា ២. ម្រេច ៣. ផ្កាក្លាំងពូ ៤. សម្បកចន្ទន៍គ្រឹះស្នា
២.៦	ឱ្យសិស្សប្រាក់ចម្លើយរបស់ខ្លួន។ លើកទឹកចិត្តឱ្យសិស្សនិយាយរៀបរាប់អំពីក្លិនគ្រឿងទេសដែលពួកគេបានហិតដើម្បីជួយឱ្យពួកគេយល់ដឹងអំពីចំណុចសំខាន់នៃគ្រឿងទេសតាមរយៈហិតក្លិនរបស់វា។ 
២.៧	សិស្សពិភាក្សាគ្នាអំពីរបៀបដែលពួកគេប្រើប្រាស់គ្រឿងទេសនៅផ្ទះ៖
· តើគ្រឿងទេសប្រភេទអ្វីដែលពួកគេប្រើប្រាស់នៅផ្ទះ?
· តើពួកគេប្រើប្រាស់គ្រឿងទេសនោះសម្រាប់ធ្វើអ្វីខ្លះ?
· តើគ្រឿងទេសនេះមានសារៈសំខាន់យ៉ាងដូចម្ដេចចំពោះការរស់នៅប្រចាំថ្ងៃរបស់ពួកគេ?
ឱ្យសិស្សឆ្លើយ ដូចជា “រៀបចំចម្អិនម្ហូប” ការទុកម្ហូប” “គុណតម្លៃឱសថ” “ពិធីបុណ្យសាសនា” ជាដើម ដើម្បីជួយឱ្យសិស្សអាចភ្ជាប់ប្រធានបទ ទៅនឹងជីវិតរស់នៅប្រចាំថ្ងៃរបស់ពួកគេ។


	· លំហាត់ ១៖ សរសេរឈ្មោះគ្រឿងទេស

	សកម្មភាពទាក់ចំណាប់អារម្មណ៍នេះជួយឱ្យសិស្សចូលរួមតាមរយៈការមើលឃើញ​ ហិតក្លិន និងការប៉ះផ្ទាល់​។ ការសួរសិស្សថាតើពួកគេប្រើប្រាស់គ្រឿងទេសទាំងនេះនៅផ្ទះឬអត់នោះ ក៏អាចភ្ជាប់ទំនាក់ទំនងរវាងប្រធានបទ និងការរស់នៅប្រចាំថ្ងៃរបស់ពួកគេបានដែរ​។


	តួសេចក្ដី I
[៣០ នាទី] 
	៣. គ្រូបង្រៀនពន្យល់
· គ្រឿងទេសមានសារៈសំខាន់ណាស់នៅក្នុងប្រវត្តិសាស្ត្រពិភពលោក។ 
· អាស៊ីអាគ្នេយ៍គឺជាតំបន់ប្រភពគ្រឿងទេស និងទឹកអប់ដ៏សំខាន់មួយ  (បង្ហាញមេរៀនទី ១ និង ទី ២)។ ផ្ទៀងផ្ទាត់អំពីទីតាំងកោះដែលសម្បូរគ្រឿងទេសនៅលើផែនទីប្រជុំកោះតំបន់អាស៊ីអាគ្នេយ៍ (ឯកសារ ៣) និងផែនទីពិភពលោក (ឯកសារ ៤) ប្រសិនបើចាំបាច់។
· គ្រឿងទេសត្រូវបានគេមើលឃើញថាមានតម្រូវការខ្ពស់បន្ទាប់ពីទំនិញផ្សេងៗ ​រហូតនាំឱ្យមានការធ្វើពាណិជ្ជកម្ម ការរុករាន និងការភ្ជាប់ទំនាក់ទំនងរវាងតំបន់អាស៊ីអាគ្នេយ៍ និងកាន់តែទូលំទូលាយនៅក្នុងពិភពលោកទាំងមូល (រួមមាន អឺរ៉ុប ចិន ឥណ្ឌា និងមជ្ឈិមបូព៌ា) 
· [bookmark: _Hlk12363170]ការជួញដូរគ្រឿងទេសបង្ហាញអំពីភាពខុសៗគ្នានៃការភ្ជាប់ទំនាក់ទំនងរវាងប្រទេស និងប្រទេស រវាងពាណិជ្ជកម្ម និងនយោបាយ សង្គម និងសាសនា រវាងដែនកោះ និងដែនដីនៅក្នុងតំបន់អាស៊ីអាគ្នេយ៍ និងរវាងតំបន់អាស៊ីអាគ្នេយ៍ និងពិភពលោកទាំងមូល។
· ទំនាក់ទំនងទាំងនេះនឹងបង្ហាញនៅក្នុងមេរៀននេះ និងមេរៀនបន្ទាប់ (មេរៀនទី ៦)

៤.	ការងារជាក្រុម
៤.១	ចែកលំហាត់ទី ២
៤.២	ក្រុមនីមួយៗត្រូវអានឯកសារពីរក្នុងចំណោម ១០ គឺចាប់ពីចំណុច ក ដល់ ញ នៅក្នុងលំហាត់ទី ២។ យោងតាមឯកសារ សិស្សត្រូវពន្យល់ថាតើក្រុមប្រជាជនផ្សេងៗនៅក្នុងឯកសារនោះ យកគ្រឿងទេសទៅធ្វើអ្វីខ្លះ។ ឯកសារ ក ខ និង គ គឺនៅប្រទេសអឺរ៉ុប ឈ និង ង គឺប្រទេសចិន ច ឆ និង ជ គឺនៅប្រទេសឥណ្ឌា ឈ និង ញ គឺនៅមជ្ឈិមបូព៌ា។ ក្រុមនីមួយៗបង្ហាញចម្លើយរបស់ខ្លួនទៅកាន់សិស្សក្នុងថ្នាក់ផ្សេងទៀត។
៤.៣	សរុបចម្លើយរបស់សិស្សដោយពន្យល់អំពីមូលហេតុដែលគ្រឿងទេសទាំងនេះមានតម្រូវការខ្ពស់ដោយសារតែក្លិនរបស់វា និងសម្រាប់ការចម្អិនម្ហូប និងជាឱសថព្យាបាល។ តម្រូវការគ្រឿងទេសនេះ បានជំរុញឱ្យមានការរុករក និងពាណិជ្ជកម្មរវាងបណ្ដាប្រទេសផ្សេងៗនៅលើពិភពលោកជាមួយនឹងតំបន់អាស៊ីអាគ្នេយ៍។



៥. 	គ្រូបង្រៀនពន្យល់
· ប្រើប្រាស់ឯកសារទី ៤ ដើម្បីពន្យល់ដោយសង្ខេបអំពីផ្លូវធ្វើជំនួញគ្រឿងទេស។
· ឱ្យសិស្សគិតអំពីមូលហេតុនៃការប្រើប្រាស់ផ្លូវទឹកដើម្បីធ្វើជំនួញ តែមិនជ្រើសយកផ្លូវគោកទៅវិញ។ បង្ហើបឱ្យសិស្សឆ្លើយថាគឺដោយសារតែខ្យល់ល្មមអាចធ្វើដំណើរបាន និងអាកាសធាតុខ្យល់មូសុងល្អ ឬថាមិនហានឆ្លងកាត់ព្រៃដាច់ស្រយាល ជាដើម ។
· ពន្យល់ថាអ្នកជំនួញអឺរ៉ុប (ដំបូងគេគឺព័រទុយហ្គ័ល បន្ទាប់មក
ហូឡង់ និងអង់គ្លេស និងនៅក្នុងកម្រិតតិចតួចជាងគេគឺស្ពានី
អាត) គឺជាឈ្មួញកណ្ដាលដែលនាំយកគ្រឿងទេសទៅលក់នៅក្នុងទីផ្សារក្នុងប្រទេសរបស់ពួកគេ។
· នៅពេលនោះ ក៏មានអ្នកជំនួញជនជាតិអារ៉ាប់មកពីតំបន់មជ្ឈិបូព៌ា និងអ្នកជំនួញមកពីប្រទេសឥណ្ឌា និងចិនមួយចំនួនផងដែរ។ ត្រូវប្រើប្រាស់ផែនទី (ឯកសារទី ៥ និង ៦) ដើម្បីគាំទ្រការពន្យល់ និងបង្ហាញថាផ្លូវធ្វើជំនួញត្រូវបានបង្កើតឡើងរវាងមជ្ឈិមបូព៌ា ចិន និងអាស៊ីអាគ្នេយ៍។
· តំបន់អាស៊ីអាគ្នេយ៍ ក៏បានចូលរួមយ៉ាងសកម្មនៅក្នុងពាណិជ្ជកម្មគ្រឿងទេសផងដែរ ពោលគឺទាំងធ្វើជាអ្នកដាំដុះដែលដាំដំណាំគ្រឿងទេសដើម្បីលក់ដូរ រហូតដល់អ្នកជំនួញ ដែលដឹកទិន្នផលដែលធ្វើបានយកទៅកាន់កំពង់ផែក្នុងតំបន់​ទៀតផង។

៦. 	ការពិភាក្សា
៦.១	បន្ទាប់ពីបង្កើតផ្លូវជំនួញគ្រឿងទេសជាមួយនឹងសិស្ស ហើយត្រូវទុកពេលឱ្យសិស្សពីរនាទីដើម្បីគិតថាតើជំនួញគ្រឿងទេសនេះបានកែប្រែតំបន់អាស៊ីអាគ្នេយ៍យ៉ាងដូចម្ដេចខ្លះ។ តើលទ្ធភាពនៃការប្រែប្រួលស្ថានភាពនយោបាយ សេដ្ឋកិច្ច សង្គម និងវប្បធម៌អ្វីខ្លះដែលពួកគេគិតថានឹងអាចកើតឡើងនៅក្នុងតំបន់អាស៊ី
អាគ្នេយ៍ដោយសារតែចលនាប្រជាជន និងទំនិញនេះ? សិស្សត្រូវធ្វើការពិភាក្សាជាមួយដៃគូអង្គុយជិតខ្លួននោះ​។
៦.២	សិស្សមួយចំនួនចែករំលែកចំណុចពិភាក្សារបស់ខ្លួន។ សួរឱ្យសិស្សឆ្លើយអំពីចំណុចមួយចំនួនដូចជា “ទ្រព្យសម្បត្តិកើនឡើង” “នគរូបនីយកម្ម”​ “ការសាយភាយភាសា” និង “សាយភាយសាសនា”។ 
៦.៣	ពន្យល់សិស្សថា ចំណុចទាំងនេះ នឹងត្រូវយកមកពិភាក្សាបន្ថែមនៅក្នុងមេរៀនបន្ទាប់។ 
 
	· ឯកសារ ១៖ ដកស្រង់ចេញពីសៀវភៅរបស់ប្រវត្តិវិទូ អំពីពាណិជ្ជកម្មគ្រឿងទេស
· ឯកសារ ២៖ ផែនទីរបស់
ម៉លូកាស និងព្រះរាជាណាចក្រម៉ាកាសានៅសេលេបេស
· ឯកសារ ៣៖ ផែនទីប្រជុំកោះអាស៊ីអាគ្នេយ៍នៅក្នុងសតវត្សរ៍ទី ១៥ និងទី ១៦
· ឯកសារ ៤៖ ផ្លូវធ្វើជំនួញពីបុរាណដែលតភ្ជាប់អាស៊ី និងអឺរ៉ុប

· ឯកសារ ២៖ ហេតុអ្វីបានជាគ្រឿងទេសមានតម្រូវការខ្ពស់នៅក្នុងទីផ្សារពិភពលោក?
· ឯកសារ ក ដល់ ញ
















 

· ឯកសារមរៀន ៤៖ ផ្លូវធ្វើពាណិជ្ជកម្មគ្រឿងទេសសម័យបុរាណដែលភ្ជាប់តំបន់អាស៊ីទៅកាន់អឺរ៉ុប
· ឯកសារ ៥៖ ផ្លូវពាណិជ្ជកម្ម Cheng Ho សម័យរាជវង្សមេង (Zheng He) គ.ស. ១៣៧១-១៤៣៣
· ឯកសារ ៦៖ ផែនទីបង្ហាញអំពីការភ្ជាប់ទំនាក់ទំនងដំបូងរវាងអារ៉ាប់ និងផេនីស៊ូឡា និងតំបន់
ប្រជុំកោះអាស៊ីអាគ្នេយ៍

	គ្រូបង្រៀនពន្យល់អំពីខ្លឹមសារព័ត៌មាន ដោយសង្ខេបដល់សិស្ស។

ការធ្វើការងារជាក្រុម ជួយលើកទឹកចិត្តឱ្យមានការសិក្សាបែបសហការ និងជំរុញឱ្យសិស្សរួមផ្សំគំនិតតូចៗបញ្ចូលគ្នាឱ្យចេញជារូបភាពធំមួយអំពីប្រធានបទ


ប្រើប្រាស់បច្ចេកទេសសួរសំណួរនៅក្នុងផ្នែកគ្រូបង្រៀនពន្យល់ដើម្បីអាចឱ្យគ្រូបង្រៀនអង្កេតមើលអំពីការចូលរួម និងការយល់ដឹងរបស់សិស្សទាំងអស់។


	តួសេចក្ដី II
[៤០ នាទី]

	៧.	គ្រូបង្រៀនពន្យល់
ត្រូវពន្យល់ប្រាប់សិស្សថាសិស្សទាំងអស់នឹងត្រូវសិក្សាបន្ថែមអំពីរបៀបដែលការភ្ជាប់ទំនាក់ទំនងរបស់អាស៊ីអាគ្នេយ៍កើតឡើងដោយសារតែពាណិជ្ជកម្មគ្រឿងទេស៖
· ប្រទេសក្នុងតំបន់អាស៊ីអាគ្នេយ៍មួយចំនួនមានទំនាក់ទំនងជាមួយគ្នា ដោយសារតែការពង្រីកទំហំជួញដូរ។
· តំបន់នេះ ក៏បានភ្ជាប់ទំនាក់ទំនងគ្នាកាន់តែធំឡើងៗជាមួយនឹងបណ្ដាប្រទេសផ្សេងនៅលើពិភពលោកផងដែរ។
· អន្តរទំនាក់ទំនងនេះ នឹងធ្វើឱ្យសង្គមអាស៊ីអាគ្នេយ៍មានកាប្រែប្រួល

៨.	ការងារជាក្រុម៖ សកម្មភាពដើរចល័តក្នុងថ្នាក់
៨.១	បិទឯកសារ ៧ ដល់ ២០ នៅផ្នែកផ្សេងៗនៃលើជញ្ជាំងថ្នាក់រៀនសម្រាប់អនុវត្តសកម្មភាពដើរមើល។ ឯកសារអាចពង្រីក ឬកូពីបន្ថែមដើម្បីការពារក្រែងមានសិស្សច្រើន។
៨.២	បែងចែកសិស្សជាក្រុមដែលមានគ្នាបួននាក់។
៨.៣	ចែកលំហាត់ ៣ ដល់សិស្ស និងអានការណែនាំជាមួយសិស្ស។
៨.៤	ណែនាំឱ្យសិស្សអនុវត្តសកម្មភាពដើរមើល និងកត់សម្គាល់លើការរៀបចំរូបភាព។
៨.៥	ត្រូវសម្របសម្រួលសកម្មភាពដើម្បីជៀសវាងភាពរញ៉េរញៃ។
៨.៦	សិស្សបង្ហាញអំពីអ្វីដែលពួកគេបានសិក្សាទៅកាន់សមាជិកក្រុម។ សួរសំនួរឱ្យសិស្សឆ្លើយ។

៩.	គ្រូបង្រៀនពន្យល់ (ដើម្បីបំពេញចំណេះដឹង ប្រសិនចាំបាច់) 
· ពាណិជ្ជកម្មគ្រឿងទេសបានធ្វើឱ្យម៉ាឡេក្លាយជាតំបន់ពាណិជ្ជកម្មពិភពលោកមួយនៅក្នុងដែនកោះតំបន់អាស៊ីអាគ្នេយ៍។ ជំនួញនេះបានធ្វើឡើងនៅជុំវិញតំបន់ប្រជុំកោះម៉ាឡេ-ឥណ្ឌូនេស៊ី ដែលជាតំបន់ជួញដូរផ្លូវទឹកដ៏ធំមួយនៅក្នុងច្រកសមុទ្រម៉ាឡាកា សមុទ្រជ្វា និងសមុទ្រស៊ូលូ។
· ពាណិជ្ជកម្មគ្រឿងទេស ក៏ជំរុញឱ្យមានការធ្វើនគរូបនីយកម្មផងដែរ។ អ្នកជំនួញជនជាតិចិន ឥណ្ឌា អារ៉ាប់ និងអឺរ៉ុប ក៏ដូចជាអ្នកជំនាញមកពីតំបន់ផ្សេងៗក្នុងតំបន់អាស៊ីអាគ្នេយ៍ បានមកជួបជុំគ្នានៅកំពង់ផែនៅក្នុងដែនកោះអាស៊ីអាគ្នេយ៍នេះ ដើម្បីរកស៊ី។ ត្រូវយកផែនទីនៅក្នុងឯកសារ ​៩​ និង១៦ មកបង្ហាញ ដើម្បីជាឯកសារយោងលើសេចក្ដីពន្យល់នេះ ប្រសិនបើចាំបាច់។
· ទីក្រុងមួយចំនួន ដូចជាម៉ាឡាកា (Malacca) ម៉ាកាសា (Sulawesi) និងបានតេន (ជ្វា) គឺជាមជ្ឈមណ្ឌលពហុវប្បធម៌ដ៏ធំមួយ ដែលមានប្រជាជនពហុវប្បធម៌ចូលមករស់នៅ។ អ្នកជំនួយខុសៗគ្នាជាច្រើន បានប្រើប្រាស់ភាសាម៉ាឡេដើម្បីទំនាក់ទំនងគ្នា ប៉ុន្តែនៅក្នុងទីក្រុងកំពង់ផែ គឺគេនិយាយភាសាជាច្រើនផ្សេងទៀត។ អ្នកដំណើរជនជាតិព័រទុយហ្គ័លឈ្មោះ Tomé Pires បានអះអាងថា ម៉ាឡាកា ប្រើប្រាស់ភាសាចំនួន ៨៤ ភាសាឯណោះ។
· ពាណិជ្ជកម្មគ្រឿងទេស បានពាំនាំយកសាសនានៅលើពិភពលោកដូចជាសាសនាអ៊ីស្លាម (នៅក្នុងតំបន់កោះ) និងសាសនាព្រះពុទ្ធថេរវាទ (នៅលើដៅគោក) មកកាន់តំបន់អាស៊ីអាគ្នេយ៍។ ដោយសារតែសាសនាអ៊ីស្លាម​បានពង្រីកវិសាលភាពរបស់ខ្លួននៅទូទាំងពិភពលោករហូតមក តំបន់មជ្ឈិមបូព៌ា និងប្រទេសឥណ្ឌា អ្នកជំនួញជនជាតិអារ៉ាប់ ​និងឥណ្ឌាបាននាំយកសាសនានេះមកកាន់តំបន់អាស៊ីអាគ្នេយ៍ផងដែរ។ បន្ទាប់ពីតំបន់អាស៊ីអាគ្នេយ៍បានក្លាយខ្លួនមកជាទីក្រុងដ៏ធំមួយ ទីក្រុងកំពង់ផែនានា បានសម្របសម្រួលឱ្យប្រជាជនរបស់ខ្លួនប្ដូរមកគោរពសាសនាថ្មីនេះវិញ​។ ជាលទ្ធផល អ្នកដឹកនាំ បានប្រើប្រាស់សាសនាអ៊ីស្លាម និងសាសនាព្រះពុទ្ធជាមូលដ្ឋាននៃអំណាចរបស់ខ្លួន។
	












· ឯកសារ ៧ – ឯកសារ ២០
· លំហាត់ ៣៖ ឥទ្ធិពលនៃជំនួញគ្រឿងទេស

	សកម្មភាពដើរចល័តនៅក្នុងថ្នាក់អាចឱ្យសិស្សស្វែងយល់អំពីអត្ថបទ និងរូបភាពជាច្រើនដែលដាក់តាំងបង្ហាញនៅជុំវិញថ្នាក់រៀន។ យុទ្ធសាស្ត្រនេះ ត្រូវបានប្រើប្រាស់ ដើម្បីឱ្យសិស្សចែករំលែកការងាររបស់ពួកគេជាមួយដៃគូ។ ដោយសារតែយុទ្ធសាស្ត្រនេះ តម្រូវឱ្យមានការដើរចុះឡើងនៅក្នុងថ្នាក់រៀន ទើបយុទ្ធសាស្ត្រនេះអាចជំរុញឱ្យមានការសិក្សាបែបចលនាវិញ្ញាណ។


	បញ្ចប់សេចក្ដី
[១០ នាទី] 
	១០.	បញ្ចប់សេចក្ដី
១០.១	សង្ខេបមេរៀន
· ពាណិជ្ជកម្មគ្រឿងទេសបានបង្ហាញអំពីភាពខុសៗគ្នានៃការភ្ជាប់ទំនាក់ទំនងគ្នារវាងប្រទេស និងប្រទេស រវាងពាណិជ្ជកម្ម និងនយោបាយ សង្គម និងសាសនា រវាងអាស៊ីអាគ្នេយ៍ដែនកោះ និងដីគោក និងរវាងតំបន់អាស៊ីអាគ្នេយ៍ និងពិភពលោក។
· ពាណិជ្ជកម្មគ្រឿងទេសនៅក្នុងតំបន់អាស៊ីអាគ្នេយ៍ មិនមែនជាសាច់រឿងប្រវត្តិសាស្ត្រតំបន់តែមួយផ្នែកប៉ុណ្ណោះទេ ប៉ុន្តែក៏បានបង្ហាញអំពីប្រវត្តិសាស្ត្រសាកលលោកទាំងមូលផងដែរ តាមរយៈការពង្រីកវិសាលភាព ទំនាក់ទំនងដែលទីក្រុងក្នុងតំបន់អាស៊ីអាគ្នេយ៍មានជាមួយនឹងបណ្ដាប្រទេសផ្សេងៗ និងបណ្ដាផ្នែកផ្សេងៗនៅលើពិភពលោក​។
១០.២	ឱ្យសិស្សត្រូវបំពេញលំហាត់បញ្ចប់មេរៀននៅក្នុងឯកសារ ៤ អំពីគ្រឿងទេស និងឯកសារ ៥ អំពីកំពង់ផែដើម្បីដឹងថាតើសិស្សបានរៀនអ្វីខ្លះ។

	· ឯកសារ ៤៖ 
លំហាត់បញ្ចប់មេរៀន
· ឯកសារ ៥៖ 
លំហាត់បញ្ចប់មេរៀន

	ប្រើលំហាត់បញ្ចប់មេរៀននៅក្នុងឯកសារ ៤ ដើម្បីធ្វើតេស្តសិស្សថាតើពួកគេស្គាល់គ្រឿងទេសនានា ដែលនាំឱ្យតំបន់អាស៊ីអាគ្នេយ៍មានទំនាក់ទំនងជាមួយនឹងផ្នែកផ្សេងៗនៅលើពិភពលោកឬទេ និងឥទ្ធិពលនានាដែលពាណិជ្ជកម្មគ្រឿងទេសនេះមានចំពោះសង្គមអាស៊ី
អាគ្នេយ៍។


ប្រើលំហាត់បញ្ចប់មេរៀននៅក្នុងឯកសារ ៥ ដើម្បីធ្វើតេស្តសិស្សថាតើពួកគេរៀបរាប់អំពីកំពង់ផែសមុទ្រ និងដីគោកនៅក្នុងតំបន់អាស៊ីអាគ្នេយ៍ដែរឬទេ និងរៀបរាប់អំពីវិធីសាស្ត្រក្នុងការពាណិជ្ជកម្មគ្រឿងទេសនេះធ្វើឱ្យសង្គមអាស៊ីអាគ្នេយ៍មានការវិវឌ្ឍន៍ប្រែប្រួល។





















ជំពូក ៣៖ ដំណាំស្រូវ និង​គ្រឿង​ទេស

មេរៀនទី ៥៖ ស្រូវ ​គ្រឿង​ទេស និង​ប្រ​វត្ដិ​សាស្រ្ដ​សេដ្ឋ​កិច្ច​អាស៊ី​អា​គ្នេយ៍


ឯកសារ និងលំហាត់



សន្ទានុក្រម
សម័យកាលពាណិជ្ជកម្ម៖ រយៈពេលចន្លោះសតវត្សរ៍ទី១៥ និង ១៧ នៅពេលដែលពាណិជ្ជកម្មលក្ខណៈអន្តរជាតិ គឺជាកត្តាជំរុញសំខាន់នៅក្នុងប្រវត្តិសាស្ត្រអាស៊ីអាគ្នេយ៍។
ក្រុមហ៊ុនចក្រភពអង់គ្លេស​ ឬឥណ្ឌាខាងកើតអង់គ្លេស៖ ឬហៅម្យ៉ាងទៀតថាជាក្រុមហ៊ុនឥណ្ឌាខាងកើត (Honourable East India Company (EIC)) ស្ថាប័ននេះ គឺជាក្រុមហ៊ុនរួមទុនចក្រភពអង់គ្លេស (ក្រុមហ៊ុនដែលហ៊ុនផ្សេងៗ អាចទិញ និងគ្រប់គ្រងដោយភាគហ៊ុនិក) ដែលត្រូវបានបង្កើតឡើងដើម្បីធ្វើជំនួញក្នុងតំបន់ឥណ្ឌាខាងកើត។ 
ការិយាធិបតេយ្យ៖ ពាក់ព័ន្ធនឹងអាជីវកម្មនៃការបើកដំណើរការស្ថាប័ន ឬរដ្ឋាភិបាល។
ប្រេងស Camphor ៖ គឺជាដុំរឹងដែលមានជាតិក្រមួន ងាយឆេះ ពណ៌ស ឬថ្លាដែលមានក្លិនខ្លាំង។ ផលិតផលនេះអាចរកបាននៅក្នុងដើមទេព្វិរូ។ សារធាតុនេះ ត្រូវបានយកមកប្រើប្រាស់សម្រាប់ដាក់ជាក្លិន និងសម្រាប់ព្យាបាលសុខភាព។

សហព័ន្ធ៖ អង្គភាពនយោបាយដែលមានការកំណត់លក្ខណដោយសហភាពនៃរដ្ឋបាលខ្លួនឯង ឬតំបន់ក្រោមរដ្ឋាភិបាលកណ្ដាល។ 

ដំណាំសម្រាប់លក់៖ ដំណាំដាំដុះសម្រាប់លក់ដូរជាជាងការប្រើប្រាស់ក្នុងគ្រួសារ។

រដ្ឋបាលតាមបែបមជ្ឈការ៖ ជារដ្ឋមួយដែលអំណាចនយោបាយ គឺប្រមូលផ្ដុំនៅក្នុងអាជ្ញាធរតែមួយ ឬអង្គភាពនៃអាជ្ញាធរមួយ។

ក្រុមហ៊ុនឥណ្ឌាខាងកើតហូឡង់ - ហៅម៉្យាងទៀតថាក្រុមហ៊ុនឥណ្ឌាខាងកើតរដ្ឋ (ហូឡង់៖ Vereenigde Oost-Indische Compagnie; VOC) នេះគឺជាក្រុមជួញដូរ ដែលបានបង្កើតឡើងនៅក្នុងសាធារណៈរដ្ឋហូឡង់ (បច្ចុប្បន្នគឺណូវែលហ្សឺឡែន) នៅក្នុងឆ្នាំ ១៦០២ ដើម្បីការពារពាណិជ្ជកម្មរដ្ឋនៅក្នុងសមុទ្រឥណ្ឌា។
ផែ៖ កំពង់ផែដែលនាំចូលទំនិញ និងនាំចេញទៅកាន់ប្រទេសផ្សេងៗ
តំបន់ដាច់ស្រយ៉ាល៖ តំបន់ដីគោកដែលនៅឆ្ងាយពីទីក្រុងកំពង់ផែ ឆ្នេរសមុទ្រ ឬច្រាំងទន្លេ។
កោះ/ដែនកោះអាស៊ីអាគ្នេយ៍៖ កន្លែងនៅក្នុងតំបន់អាស៊ីអាគ្នេយ៍ដែលមិនជាប់ទៅនឹងទ្វីបអាស៊ី។

ភាសាទំនាក់ទំនង៖ ភាសាទូទៅដែលប្រើប្រាស់ដោយមនុស្សដែលនិយាយភាសាខុសគ្នា។
ភ្នាក់ងាររដ្ឋាភិបាល៖ ភ្នាក់ងារដែលអនុវត្តភារកិច្ចរដ្ឋបាល និងមុខងាររដ្ឋាភិបាល។
ផ្ដាច់មុខ៖ នៅពេលក្រុមមួយ ក្រុមហ៊ុនមួយ ឬប្រទេសមួយ គ្រប់គ្រងលើជំនួញទំនិញ និងសម្ភារទាំងអស់​។
 
កំប៉ិកកំប៉ុក៖ សកម្មភាពលក់របស់មួយតាមរយៈការដើរពីផ្ទះមួយទៅផ្ទះមួយ ឬពីមួយកន្លែងទៅមួយកន្លែង

ទីក្រុងកំពង់ផែ៖ ទីក្រុងដែលជាប់សមុទ្រ ដែលសកម្មភាពសេដ្ឋកិច្ចសំខាន់គឺជាជំនួញតាមសមុទ្រ។

ខាងចុង៖ ចំណតចុងក្រោម 

ព្រះពុទ្ធសាសនាថេរវាទ៖ សាសនាព្រះពុទ្ធធំជាងគេមួយក្នុងចំណោមសាសនាព្រះពុទ្ធទាំងពីរនិកាយដែលដកស្រង់ចេញពីគម្ពីបាលី ដែលមានភាពល្បីល្បាញ ជាពិសេសនៅក្នុងតំបន់អាស៊ីអាគ្នេយ៍។




ឯកសារ ១៖​ ដកស្រង់ចេញពីសៀវភៅរបស់ប្រវត្តិវិទូ អំពីពាណិជ្ជកម្មគ្រឿងទេស
ផ្កាក្លាំពូ ចន្ទន៍គ្រឹះស្នា សម្បកចន្ទន៍គ្រឹះស្នា និងដើមខ្លឹមចន្ទន៍ បាននាំចូលមក និងចូលមកភាគច្រើនពីប្រទេសឥណ្ឌាខាងកើត​។ អ្នកជំនួញប្រទេសម៉ាឡេអះអាងថា “ព្រះបានបង្កើតប្រទេសទីម័រឡើងសម្រាប់ដំណាំដើមខ្លឹមចន្ទន៍ និងបង្កើតប្រទេសបានដាសម្រាប់សម្បកចន្ទន៍គ្រឹះស្នា និង ម៉ូលូកាស សម្រាប់ផ្កាក្លាំពូ ហើយគេមិនដឹងថាអាចរកទំនិញទាំងនេះបានពីតំបន់ណាផ្សេងក្រៅតែពីបណ្ដាប្រទេសទាំងនេះឡើង។” ឱសថការី Tomé Pires* បានសួរ និងស្រាវជ្រាវយ៉ាងម៉ត់ចត់ ថាតើគ្រឿងទេសទាំងនេះមានជូញដូរនៅកន្លែងផ្សេងទៀតដែរឬទេ ហើយប្រជាជនគ្រប់គ្នាបានឆ្លើយថាគ្មានទេ។

* Tomé Pires គឺជាឱសថការីជនជាតិព័រទុយហ្គ័លមួយរូបមកពីលីសបូន ដែលព្យាយាមប្រមូល និងចងក្រងព័ត៌មានអំពីតំបន់ម៉ាឡេ - ឥណ្ឌូនេស៊ី និងចូលទៅលេងកោះជ្វា កោះស៊ូមាត្រា និងម៉ាលូគូម្នាក់ៗឯងប៉ុណ្ណោះ​។

វាក្យសព្ទ

ព្យាយាម៖ ខិតខំប្រឹងប្រែង


ប្រភព៖ Cortesao, Armando (ed.). 32005. The Suma Oriental of Tome Pires: An Account of the East, from the Red Sea to China. 2 Vols. New Delhi: Asian Educational Services 

ឯកសារ ២៖ ផែនទីនៃម៉ូលូកាស និងព្រះរាជាណាចក្រមាកកាសានៅសេលេបីស
[image: ]

ប្រភព៖ Map of the Moluccas and the kingdom of Makassar in Celebes. From Morden, Robert. Geography Rectified: or, A Description of the World. (London, 1680), 314.
ឯកសារ ៣៖ ផែនទីប្រជុំកោះអាស៊ីអាគ្នេយ៍នៅក្នុងសតវត្សរ៍ទី ១៥ និង១៦

ប្រភព៖ Map of the Southeast Asian Archipelago in the 15th and 16th centuries from Hall, Kenneth R. 1985. ‘The Opening of the Malay World to European Trade in the Sixteenth Century’. Journal of the Malaysian Branch of the Royal Asiatic Society Vol. 58, No. 2 (249), pp. 85-106.



ឯកសារ ៤៖ ផ្លូវជំនួញគ្រឿងទេសបុរាណដែលភ្ជាប់អាស៊ីជាមួយអឺរ៉ុប

[image: https://cleanfooddirtygirl.com/wp-content/uploads/2014/01/South_East_Asian_Ancient_Spice_Trade_route-with-inset.jpg]
ប្រភព៖ Map showing the ancient spice route from Luanne, Teo. ‘The Ancient Spice Trade Route from Asia to Europe 1500s to 1700s changed the World. An entry in the Clean Food Dirty Girl blog. Retrieved from: http://cleanfooddirtygirl.com/ancient-spice-trade-route-from-asia-to-europe/



ឯកសារ ៥៖ ផ្លូវពាណិជ្ជកម្ម Cheng Ho សម័យរាជវង្សមេង ឆ្នាំ១៣៧១– ១៤៣៣

នៅក្នុងដើមសតវត្សរ៍ទី ១៥ តុលាការ​ មីង បានបញ្ជូននាវាសមុទ្រធំៗចំនួនប្រាំពីរគ្រឿងនៅក្រោមការដឹកនាំរបស់ Admiral Cheng Ho។ នាវាទាំងនោះ ​មិនត្រឹមតែដឹកយកតែគ្រឿងទេសមកពីតំបន់អាស៊ីអាគ្នេយ៍ប៉ុណ្ណោះទេ ប៉ុន្តែថែមទាំងបានផ្ដល់ការគាំទ្រចំពោះការដាំដំណាំម្រេចខ្នាតធំនៅក្នុងតំបន់កោះស៊ូមាត្រាសម្រាប់នាំចេញទៅទីផ្សារប្រទេសចិនផងដែរ។

ប្រភព៖ Map of the Ming Voyages of Cheng Ho (Zheng He), 1371 – 1433. From Peterson, Barbara Bennett. ‘The Ming Voyages of Cheng Ho (Zheng He), 1371-1433”, The Great Circle, Vol. 16, No. 1 (1994), pp. 43-51.


ឯកសារ ៦៖ ផែនទីបង្ហាញអំពីការទំនាក់ទំនងដំបូងរវាងអារ៉ាប់ជាមួយនឹងផេនីស៊ូឡា និងប្រជុំកោះអាស៊ីអាគ្នេយ៍
អ្នកជំនួញអារ៉ាប់ និងភឺសៀន បាននាំយកផលិតផលម៉ូលូខែន នៅក្នុងប្រទេសឥណ្ឌូនេស៊ីភាគខាងលិច ទៅកាន់ប្រទេសចិន។

ប្រភព៖ Map showing early Arab contact the peninsula and archipelago of Southeast Asia from Donkin, R.A. 2003. Between East and West: The Moluccas and the Traffic in Spices up to the Arrival of Europeans. Philadelphia: American Philosophical Society, p. 90.





ឯកសារ ៧៖  មូលហេតុខាងក្រៅនៃការពង្រីកជំនួញ និងការជះឥទ្ធិពលមកលើតំបន់អាស៊ីអាគ្នេយ៍

កំណើននៃពាណិជ្ជកម្មតាមសមុទ្រពីតំបន់ភាគខាងលិច មានភាពស្របគ្នាជាមួយនឹងការអភិវឌ្ឍន៍ដ៏គួរឱ្យកត់សម្គាល់នៃប្រទេសចិន ដែលជារដ្ឋនាំជំនួញចេញធំមួយនៅក្នុងរជ្ជកាល មីង ដែលឈានទៅដល់ចំណុចកំពូលក្នុងអំឡុងពេលបេសកកម្មជាបន្តបន្ទាប់ទៅកាន់តំបន់អាស៊ីអាគ្នេយ៍ ដែលបានបញ្ចូនទំនិញចេញនៅក្រោមសម័យស្ដេច យុង លូ (ឆ្នាំ១៤០២ ដល់ ២៤)​។ ស្របពេលនោះ និងបន្ទាប់ពីពេលនោះមក បេសកកម្មទាំងនេះបាននាំយកអ្នកជំនួញឯកជនជនជាតិចិនជាច្រើនដែលដើរតួនាទីយ៉ាងធំធេងក្នុងការអភិវឌ្ឍន៍ទីក្រុង ដូចជាទីក្រុងម៉ាឡាកា អាយុទ្យា (Ayutthaya) និង ក្រេសិក។ កំពង់ផែតំបន់អាស៊ីអាគ្នេយ៍ បានក្លាយជាកន្លែងជួញដូរទំនិញធំមួយរវាងអ្នកជំនួញជនជាតិអ៊ីស្លាមដែលមកពីតំបន់ភាគខាងលិច និងអ្នកជំនួញជនជាតិចិនមកពីតំបន់ភាគខាងជើង។

 
វាក្យសព្ទ
ជំនួញតាមសមុទ្រ៖ ពាណិជ្ជកម្មដែលផលិតផលនានា ត្រូវបានដឹកជញ្ជូនតាមនាវាឆ្លងកាត់សមុទ្រ។
អ្នកជំនួញជនជាតិចិនឯកជន៖ អ្នកជំនួញជនជាតិចិនច្រើន	


ប្រភព៖ Reid, Anthony. 1980. ‘The Structure of Cities in Southeast Asia, Fifteenth to Seventeenth Centuries’. Journal of Southeast Asian Studies, Vol. 11, No. 2 (Sep., 1980), pp. 235-250.



ឯកសារ ៨៖ ទម្រង់ពាណិជ្ជកម្មរបស់អ្នកជំនួញជនជាតិឥណ្ឌា និងចិន

អ្នកជំនួញមកពីប្រទេសឥណ្ឌា និងតំបន់សមុទ្រក្រហម ជាញឹកញាប់ បានធ្វើឱ្យកំពង់ផែមួយនៅផ្នែកខាងកើតនៃសមុទ្រឥណ្ឌាក្លាយជាកំពង់ផែចុងខាងកើតរបស់ពួកគេ។ អាសេហ នៅកោះស៊ូម៉ាត្រា ភេជូ នៅប៉ាមា ឬម៉ាឡាកា នៅ ម៉ាឡេផេនីស៊ូឡា។ អ្នកជំនួញមួយចំនួនតូចក្នុងចំណោមពួកគេ បានបន្តធ្វើពាណិជ្ជកម្មដល់កំពង់ផែប្រទេសជ្វា ឬទឹកដីអាយុធ្យា (Ayutthaya) ទៀតផង ដែលពួកគេទាំងនោះមានដូចជាជនជាតិម៉ាឡេ មន ឬអ្នកជំនួញជ្វាលាយចម្រុះគ្នានៅតាមផ្លូវនោះដែរ។

ជនជាតិចិន មានទំនោរស្រដៀងគ្នាដែរ គឺចង់លក់ទំនិញនៅភាគខាងត្បូងនៃសមុទ្រចិនគឺ អាយុធ្យា ម៉ាឡាកា ឬកំពង់ផែជ្វា - ក្រេស៊ិក ហើយក្រោយមក គឺបានតេន។

ពាណិជ្ជកម្មមកកាន់ភាគខាងកើតនៃតំបន់ប្រជុំកោះ គឺភាគច្រើនជាជនជាតិជ្វា និងជនជាតិដែលរស់នៅក្បែរៗម៉ាឡេ ដូច្នេះអ្នកជំនួញជនជាតិចិន និងឥណ្ឌាអាចនាំយកផ្កាក្លាំពូ និង​ចន្ទន៍គ្រឹះស្នាដ៏មានតម្លៃនៅក្នុងតំបន់កោះជ្វា ឬតំបន់ផ្សេងៗបាន។


វាក្យសព្ទ
ចម្រុះ៖ លាយគ្នា ចួលរួមជាក្រុម ....
ជ្រុង៖ ជ្រុង ព្រំដែន
លើសលុប៖ អំណាចដែលមិនអាចទប់ទល់បាន

ប្រភព៖ Ibid. 


ឯកសារ ៩៖ ទំនាក់ទំនងរវាងទីក្រុងអាស៊ីអាគ្នេយ៍ និងចិន និងឥណ្ឌាកើតឡើងដោយសារធ្វើជំនួញគ្រឿងទេស

ប្រភព៖ Adapted from blank world map retrieved from http://www.freeusandworldmaps.com/html/World_Projections/WorldPrint.html



ឯកសារ ១០៖ ការប្រែប្រួលការដាំដុះម្រេច

នៅមុនចុងសតវត្សរ៍ទី ១៤ ផលិតផលដែលតំបន់អាស៊ីអាគ្នេយ៍នាំចេញច្រើនជាងគេ គឺផលិតផលព្រៃឈើ និងផលិតផលសមុទ្រ ដែលផលិតផលទាំងនេះ អាចរកបានមកដោយងាយស្រួល ដោយមិនចាំបាច់ដាំដុះ​ ដូចជាការដាំដើមទេពិរូ សំបុកសត្វ ទឹកអប់ គុជខ្យង ឈើក្រអូប និងមាសជាដើម។ ប្រទេសជ្វាបានម្រេចអន់គុណភាពជាច្រើនសម្រាប់នាំចេញទៅទីផ្សារក្នុងប្រទេសចិន ប៉ុន្តែនៅពេលនោះពាណិជ្ជកម្មម្រេចដ៏ធំពីប្រទេសឥណ្ឌា ទៅកាន់តំបន់អាស៊ីអាគ្នេយ៍តាមរយៈកោះស៊ូមាត្រា នៅមិនទាន់បានចាប់ផ្ដើមនៅឡើយទេ។ គិតត្រឹមឆ្នាំ ១៤១៦ ដំណាំម្រេចត្រូវបានគេដាំដុះយ៉ាងយកចិត្តទុកដាក់នៅក្នុងតំបន់កោះស៊ូមាត្រាភាគខាងជើង សម្រាប់ធ្វើជាទំនិញនាំចេញ ហើយនៅពេលមានជនជាតព័រទុយហ្គាល់ចូលមកដល់ ចម្ការស៊ូមាត្រាខាងជើងទាំងនេះបានផលិតម្រេចប្រមាណជា ៥៥ តោនទៅហើយក្នុងរយៈពេលមួយឆ្នាំៗ។ ដំណាំម្រេចក៏បានរីកសាយភាពទៅដល់ ម៉ាឡេផេនីស៊ូឡា ផងដែរ។

វាក្យសព្ទ

រកបាន៖ ប្រមូលពីក្នុងព្រៃ
មិនសូវល្អ៖ មិនសូវមានគុណភាព

ប្រភព៖ Reid, Anthony. 1980. ‘The Structure of Cities in Southeast Asia, Fifteenth to Seventeenth Centuries’. Journal of Southeast Asian Studies, Vol. 11, No. 2 (Sep., 1980), pp. 235-250.


ប្រភពឯកសារ ១១៖ ការរៀបចំទីក្រុងក្នុងតំបន់អាស៊ីអាគ្នេយ៍

តួលេខប៉ានស្មាន បានបង្ហាញថា ទីក្រុងមួយនៅក្នុងតំបន់អាស៊ីអាគ្នេយ៍មានប្រជាជនរស់នៅរហូតដល់ទៅ ៥០.០០០ ដល់ ១០០.០០០ នាក់ឯណោះ។ 
ម៉ាឡាកា និងអាយុទ្យា នៅក្នុងដើមសតវត្សរ៍ទី ១៦ និង អាសេហ មាកាសា និង បានតេន នៅក្នុងសតវត្សរ៍ទី ១៧ ហាក់បីដូចជាបានឈានទៅដល់ចំនួននេះដែរហើយ​។ ប្រសិនបើយើងធ្វើការប្រៀបធៀបចំនួននេះ ជាមួយតំបន់អឺរ៉ុបក្នុងសតវត្សរ៍ទី ១៦ នោះចំនួនប្រជាជនគឺមានច្រើនខ្លាំងណាស់។ នេប៉ាល់ និង
បារីស គឺមានប្រជាជនជាង ១០០.០០០ ប៉ុន្តែមានតែទីក្រុងមួយចំនួននៅក្នុងតំបន់អឺរ៉ុបប៉ុណ្ណោះដែលមានប្រជាជនលើសពី ៤០.០០០ នាក់។

ប្រភព៖ Ibid. 

ប្រភព៖ Ibid. 
ឯកសារ ១៣​៖ ការរីកសាយភាពនៃសាសនា
 
បើទោះបីជាក្រុមជនជាតិអ៊ីស្លាម ត្រូវបានបង្កើតឡើងមុនដំបូងគេក្ដី ក៏ការអនុម័តទទួលស្គាល់ប្រទេសអ៊ីស្លាមដោយរដ្ឋធំៗមួយចំនួនឱ្យចូលរូមក្នុងផ្លូវធ្វើជំនួញពី ធឺណាត មក ធីដ័រភាគខាងកើត មកកាន់ប្រទេសម៉ាឡាកា និងស៊ូម៉ាត្រានៅភាគខាងលិច បានចាប់ផ្ដើមឡើងនៅក្នុងអំឡុងឆ្នាំ ១៤០០ ដល់ ១៦២០។ ប្រទេសអ៊ីស្លាម ក៏បានមានវត្តមាននៅលើផ្លូវជំនួញធំៗពីប្រទេសម៉ាឡាកាភាគខាងជើងឈាងខាងកើត មកប្រទេសព្រុយណេ និងម៉ានីឡា និងទៅប៉ាតានី និងចម្ប៉ាលើផ្លូវមួយដែលឆ្ពោះទៅប្រទេសចិនផងដែរ។

វាក្យសព្ទ

តំបន់ដាច់តែឯង៖ តំបន់ ឬក្រុមតូចៗដែលហ៊ុំព័ទ្ធ ឬនៅដាច់ពីក្រុមធំៗ

ប្រភព៖ Reid, Anthony. 1990. ‘An 'Age of Commerce' in Southeast Asian History’. Modern Asian Studies, Vol. 24, No. 1 (Feb, 1990), pp. 1-30.

ឯកសារ ១៤៖ ភាសាសម្រាប់ពាណិជ្ជកម្ម

រដ្ឋជាទីក្រុងក្នុងតំបន់អាស៊ីអាគ្នេយ៍មានប្រជាជនពហុវប្បធម៌ជាច្រើនដោយមានសហគមន៍ប្រជាជនចិន Gujaratis, Klings (ឥណ្ឌាខាងត្បូង) ជ្វា និងម៉ាឡេជាដើម។ ភាសាក្នុងស្រុក ហើយសូម្បីតែភាសាចិន និងអឺរ៉ុប ក៏ជាភាសាបន្ទាប់បន្សំក្នុងការប្រើប្រាស់ដោយប្រជាជនម៉ាឡេ និងអារ៉ាប់សម្រាប់ពាណិជ្ជកម្មផងដែរ។




វាក្យសព្ទ

ពហុវប្បធម៌៖ មកពីប្រទេសផ្សេងគ្នា មានវប្បធម៌ខុសគ្នា 
ក្នុងស្រុក៖ មកពីប្រជាជនក្នុងតំបន់
បន្ទាប់បន្សំ៖ មិនសំខាន់

ប្រភព៖ Kenneth R. Hall. 1985. ‘The Opening of the Malay World to European Trade in the Sixteenth Century’. Journal of the Malaysian Branch of the Royal Asiatic Society, Vol. 58, No. 2 (249) (1985), pp. 85-106.

ឯកសារ ១៥៖ អន្តរកាលពាណិជ្ជកម្ម 

ជំនួញរបស់តំបន់អាស៊ីអាគ្នេយ៍ បានក្លាយទៅជា “ជំនួញខ្នាតតូច” នៅក្នុងបរិបទបែបទំនើប។ ក្រៅពីអាចបំពេញតម្រូវការខ្លួនឯងហើយ រដ្ឋដែលមានគោលដៅធ្វើជំនួញដូចជា អាសេហ ម៉ាឡាកា និងបានដា គឺពឹងផ្អែកលើស្រូវ និងការនាំចូលផ្សេងៗដើម្បីចិញ្ចឹមប្រជាជនរបស់ខ្លួន។ ការលក់ដូរបោះដុំស្រូវអង្គរ អំបិល ត្រីងៀត និងម្រេច ត្រូវបានបង្កើតឡើងដើម្បីផ្គត់ផ្គង់ទីក្រុងធំៗទាំងនេះ។

វាក្យសព្ទ

ជំនួញខ្នាតតូច៖ ជំនួញទំហំតូច អាជីវកម្មលក់ដូរធម្មតា
បំពេញតម្រូវការខ្លួនឯង៖ មានលទ្ធភាពផ្គត់ផ្គង់ខ្លូនឯង ឬតម្រូវការខ្លួនឯង ដោយមិនមានជំនួញពីខាងក្រៅ
ជំនួញបោះដុំ៖ អាជីវកម្មលក់ដូរផលិតផលក្នុងចំនួនច្រើន។

ប្រភព៖ Ibid.

[image: ]ឯកសារ ១៦៖ ការលូតលាស់នៃកំពង់ផែទីក្រុង និងកំពង់ផែដីគោក។ (ឆ្នាំ១៤០០ - ១៨៣០)
ប្រភព៖ Adapted from blank map retrieved from http://aseanup.com/free-maps-asean-southeast-asia/  and Kenneth R. Hall. 1985. ‘The Opening of the Malay World to European Trade in the Sixteenth Century’. Journal of the Malaysian Branch of the Royal Asiatic Society, Vol. 58, No. 2 (249) (1985), pp. 85-106

ឯកសារ ១៧៖ ការប្រែប្រួលពីទីក្រុងលើទឹកមកជារដ្ឋ

នៅជុំវិញទីក្រុងសមុទ្រទាំងនេះ ពួកគេបានបង្កើតជារដ្ឋដែលគ្រប់គ្រងអំណាចលើទ្រព្យសម្បត្តិ និងយោធាដែលអមជាមួយនឹងពាណិជ្ជកម្ម។ ទីក្រុងទាំងនោះមានដូចជា អាសេហ បានតេន បានចាមាសីន ធឺណាត ហើយក្នុងន័យនេះហ្វីលីពីន អេស៉្បាញ បានវិវឌ្ឍន៍ខ្លួនឯងទៅជារដ្ឋជាលើកដំបូងនៅក្នុងយុគសម័យពាណិជ្ជកម្មនោះ។ ទីក្រុងផ្សេងៗ ដូចជា សៀម បាម៉ា មាតារាម (ជ្វា) និងកម្ពុជា ត្រូវបានសន្មត់ថាបានការអភិវឌ្ឍន៍ល្អប្រសើរក្រោមអ្នកដឹកនាំអំណាចផ្ដាច់ការយ៉ាងរឹងមាំ។ ការផ្លាស់ប្ដូរទៅជាការប្រមូលផ្ដុំអំណាចរួម ការប្រមូលផ្ដុំយោធាដ៏ធំ ពាណិជ្ជកម្មខ្សែស្ដេចផ្ដាច់មុខ ការបង្កើតច្បាប់ និងការផ្លាស់ប្ដូរតំណែងតកូនចៅដោយរដ្ឋមន្ត្រី គឺបានកើតឡើងនៅក្នុងពាក់កណ្ដាលសតវត្សរ៍ទី ១៧ ដំបូងនៅក្រោមរាជកាលព្រះបាទ បាយិនណោង (១៥៥១ – ៨១) និង Anaukhpetlun (១៦០៦ – ១៦២៩) នៅប៉ាមា , Songtham ដល់ Narai នៅសៀម (១៦១០ – ១៦៨៨), Agung និង Amangkurat I នៅប្រទេសជ្វា (១៦១៣ – ១៦៧៧), និង al-Mukammil និង Iskandar Muda នៅក្នុងប្រទេស អាសេហ (៥៨៩ – ១៦៣៦).

វាក្យសព្ទ

ផ្ដាច់ការ៖ អំណាចពេញលេញ និងតែឯង
ការស្នងវង្សត្រកូល៖ ទទួលបានការផ្ទេរសិទ្ធិ និងភារកិច្ចពីកំណើត តាមរយៈសែស្រឡាយគ្រួសារ
ភ្នាក់ងាររដ្ឋាភិបាល៖ ភ្នាក់ងារដែលអនុវត្តការងាររដ្ឋបាល និងមុខងាររដ្ឋាភិបាល
ផ្ដាច់មុខ៖ នៅពេលក្រុមមួយ ក្រុមហ៊ុន ឬប្រទេសមួយ គ្រប់គ្រងលើពាណិជ្ជកម្មទំនិញ និងរបស់ប្រើប្រាស់
ជំពាក់៖ មានអារម្មណ៍ថាជំពាក់ ពឹងផ្អែកលើ

ប្រភព៖ Reid, Anthony. 1990. ‘An 'Age of Commerce' in Southeast Asian History’. Modern Asian Studies, Vol. 24, No. 1 (Feb., 1990), pp. 1-30.




ឯកសារ ១៨៖ មជ្ឈការអំណាចនៅក្នុងតំបន់អាស៊ីអាគ្នេយ៍

យុគសម័យដែលជនជាតិអឺរ៉ុបចូលមកកាន់តំបន់អាស៊ីអាគ្នេយ៍ដំបូងក្នុងអំឡុងដើមសតវត្សរ៍ទី ១៦ ស្របពេលនៃការរីកលូតលាស់នូវអរិយធម៌អាស៊ីអាគ្នេយ៍ដល់ចំណុចកំពូល ឆ្នាំ ១៣៥០ -១៦០០។ ពេលនោះ គឺជាពេលវេលាដែលព្រះមហាក្សត្រលើកទឹកចិត្តឱ្យមានការធ្វើពាណិជ្ជកម្ម និងបានបង្កើតមជ្ឈមណ្ឌលការិយាធិបតេយ្យ ដែលទទួលបន្ទុកលើការរួមបញ្ចូលតំបន់ដែលនៅក្រៅពីតំបន់ស្នូល ឱ្យរួបរួមចូលមកក្រោមដែនគ្រប់គ្រងរបស់ព្រះមហាក្សត្រ។

វាក្យសព្ទ

ស្នូល៖ កណ្ដាល
ការចូល៖ ចូលមកកាន់

ប្រភព៖ Kenneth R. Hall. 1985. ‘The Opening of the Malay World to European Trade in the Sixteenth Century’. Journal of the Malaysian Branch of the Royal Asiatic Society, Vol. 58, No. 2 (249) (1985), pp. 85-106.

ឯកសារ ១៩៖ ការកែប្រែរចនាសម្ព័ន្ធអំណាច

មុនពេលការចូលមកដល់របស់ពួកអឺរ៉ុបនៅមុនដើមសតវត្សរ៍ទី ១៦ ការកើនឡើងនូវភាពសំខាន់នៃទំនិញក្នុងស្រុក គ្រឿងទេស ម្រេច និងទិន្នផលព្រៃឈើផ្សេង​ៗនៅក្នុងពាណិជ្ជកម្មអន្តរជាតិ និងអាំងតង់ស៊ីតេនៃការប្រកួតប្រជែងនៃកំពង់ផែក្នុងតំបន់អាស៊ីអាគ្នេយ៍ បានជំរុញឱ្យមានគោលនយោបាយពង្រីកទឹកដី ដែលត្រូវបានអនុវត្តយ៉ាងសកម្មដោយរដ្ឋសំខាន់នៅក្នុងតំបន់ប្រទេសម៉ាឡេ។ ការពង្រីកវិសាលភាពគ្រប់គ្រងលើដែនដីដែលសំបូរទៅដោយផលិតផលពេញនិយមក្នុងទីផ្សារនេះ គឺមានសារៈសំខាន់ណាស់ចំពោះរដ្ឋទាំងនេះ ដើម្បីការពារលំហូរផលិតផលចូលទៅកាន់កំពង់ផែដៃគូប្រកួតប្រជែង។

ការបាត់បង់សហព័ន្ធដែលមានលក្ខណៈជាទីក្រុងកំពង់ផែពីមុន បានបាត់បង់អស់ទៅហើយ ដោយសារតែកំពង់ផែគ្រប់គ្រងតែមួយ ជាធម្មតា កៅអីរដ្ឋាភិបាល ក៏ត្រូវបានប្ដូរថ្មីផងដែរ។​

វាក្យសព្ទ
សហព័ន្ធ៖ សមាគម ក្រុម អង្គភាពនយោបាយ ដែលកំណត់លក្ខណៈដោយសហភាពរដ្ឋ ឬតំបន់គ្រប់គ្រងពាក់កណ្ដាលនៅក្រោមរដ្ឋ (សហព័ន្ធ) កណ្ដាល។
ទីផ្សារ៖ ផលិតផល ឬសេវាកម្មដែលឆ្លើយតបទៅនឹងតម្រូវការទីផ្សារ​ និងអាចលក់ចេញបាន
គូប្រកួត៖ ផ្ទុយគ្នា ក្នុងការប្រកួតប្រជែង
កៅអីរដ្ឋាភិបាល៖ កន្លែងដែលអាជ្ញាធរកណ្ដាលគ្រប់គ្រង ជាធម្មតាគឺទីក្រុង។

ប្រភព៖ Ibid.


ឯកសារ ២០៖ ការលេចចេញនូវពាណិជ្ជកម្មក្រុមអភិជន

នៅក្នុងតំបន់មួយចំនួនដូចជា បានដា និងផាតានី ប្រជាជនទាំងអស់ត្រូវស្ថិតក្រោមការគ្រប់គ្រងដោយ orang kaya (“អ្នកមាន”) អ្នកជំនួញអភិជន ដែលក្ដោបក្ដាប់អំណាចតាមរយៈការរកស៊ីផ្ដាច់មុខលើការនាំចេញគ្រឿងទេសរបស់ពួកគេ។ នៅពេលដែលពាណិជ្ជកម្មរបស់បរទេសជាមួយនឹងកោះគ្រឿងទេសផ្សេងៗ ត្រូវបានចរចារដោយផ្ទាល់ជាមួយនឹងអ្នកផលិត ឬអ្នកជំនួញម្នាក់ៗ ឬអ្នកដឹកនាំ ក្រុម”) អ្នកជំនួញអភិជន ដើរតួជាក្រុមចរចារពាណិជ្ជកម្ម គ្រប់គ្រងលើការចែកចាយទំនិញ កំណត់តម្លៃ និងបង្កើតគោលនយោបាយជំនួញ។

វាក្យសព្ទ

អភិជន៖ អ្នកកម្រិតខ្ពស់ ក្រុមប្រជាជនដែលទទួលបានភាពខ្ពង់ខ្ពស់ជាងគេនៅក្នុងសង្គម (ក្នុងករណីនេះ គឺដោយសារតែពួកគេជាអ្នកមាន)
ផ្ដាច់មុខ៖ នៅពេលដែលក្រុមមួយ ក្រុមហ៊ុន ឬប្រទេសមួយដែលគ្រប់គ្រងលើទំនិញ ឬវត្ថុធាតុដើម។ 
ចរចា៖ ពិភាក្សារហូតឈានដល់កិច្ចព្រមព្រៀង (តម្លៃ បរិមាណ ។ល។)

ប្រភព៖ : Reid, Anthony. 2015. A History of Southeast Asia: Critical Crossroads. Chichester, England: Wiley Blackwell
លំហាត់ ១៖ ឈ្មោះគ្រឿងទេស

សេចក្ដីផ្ដើម៖
គ្រឿងទេស គឺជាគ្រាប់ពូជ ផ្លែឈើ ឬស សម្បក ផ្លែ ផ្កា ឬសារធាតុបន្លែផ្សេងៗ ដែលត្រូវបានគេប្រើប្រាស់សម្រាប់បន្ថែមរសជាតិ ដាក់ពណ៌ ឬរក្សាអាហារឱ្យបានយូរ។ ពេលខ្លះ គ្រឿងទេស ត្រូវបានគេប្រើប្រាស់ជាឱសថ ប្រើក្នុងពិធីសាសនា ធ្វើផលិតផលថែរក្សាសម្ផស្ស ឬទឹកអប់ ឬជាបន្លែតែម្ដង​។

នៅតំបន់អាស៊ីអាគ្នេយ៍ផ្កាក្លាំពូ ចន្ទន៍គ្រឹះស្នា សម្បកចន្ទន៍គ្រឹះស្នា និងម្រេច គឺជាគ្រឿងទេសដ៏សំខាន់​។ គ្រឿងទេសទាំងនេះត្រូវបានគេដាំដុះក្នុងចំនួនច្រើន  ដើម្បីនាំចេញទៅលក់នៅប្រទេសផ្សេងៗនៅលើពិភពលោក។ ស្វែងយល់បន្ថែមអំពីគ្រឿងទេស តាមរយៈការអាន និងការពិសោធន៍គ្រឿងទេសទាំងនោះ។

ការណែនាំ៖ 
១.	អានសេចក្ដីពណ៌នាខាងក្រោមអំពីគ្រឿងទេសចំនួនបួនប្រភេទដែលមានសារៈសំខាន់ក្នុងការជួញដូរគ្រឿងទេសនៅក្នុងតំបន់អាស៊ាន។ 
២.	នៅពេលណែនាំ ត្រូវទៅកាន់ផ្នែកនីមួយ ហើយពិនិត្យគ្រឿងទេសនីមួយៗក្នុងចំណោមគ្រឿងទេសខាងក្រោម។ តើគ្រឿងទេសនោះមានរូបរាងដូចអ្វី? តើគ្រឿងទេសនោះមានរសជាតិយ៉ាងណា? តើគ្រឿងទេសនោះមានក្លិនយ៉ាងដូចម្ដេច? មិនត្រូវលេបគ្រឿងទេសទាំងអស់នោះទេ។
៣.	អានសេចក្ដីពណ៌នាម្ដងទៀត ហើយដាក់ឈ្មោះគ្រឿងទេសនោះ។


ម្រេចខ្មៅ

សំបកចន្ទន៍គ្រឹះស្នា

ចន្ទន៍គ្រឹះស្នា


 ផ្កាក្លាំពូ

១.	យើងគឺជាគ្រឿងទេសមួយប្រភេទក្នុងចំណោមគ្រឿងទេសចំនួនពីរប្រភេទដែលរកបាននូវក្នុងដើមឈើមួយចំនួននៅក្នុងដើមចន្ទន៍គ្រឹស្នា។ យើងមានដើមកំណើតមកពីកោះ បានដា នៅក្នុងតំបន់ម៉ូលូកាស ប្រទេសឥណ្ឌូនេស៊ី និងក៏មានដាំដុះនៅក្នុងកោះ ផេណាំង ក្នុងប្រទេសម៉ាឡេស៊ី និងក្នុងកោះ ខារីប៊ីន និង ខារ៉ាឡាក្នុងតំបន់ឥណ្ឌាខាងត្បូងផងដែរ។ យើងគឺជាគ្រឿងទេសដែលមានរសជាតិផ្អែម ហើយរសជាតិរបស់យើងគឺស្រដៀងទៅនឹងសង់ខ្យា spice pies និងគ្រឿងការីដែរ ។ យើងត្រូវបានគេយកទៅធ្វើជាថ្នាំព្យាបាល និងបន្ថែមរសជាតិអាហារនៅក្នុងប្រទេសចិន និងឥណ្ឌាខាងកើតផងដែរ។

តើយើងគឺជាអ្វី? ចម្លើយ៖ __________


២. 	យើងគឺជាផ្លែឈើវល្លិ៍ផ្កានៅក្នុងអំបូរផ្កាជីភ្លូ ហើយក៏ជាផ្លែឈើដែលមានដាំនៅ ខឺរ៉ាលាដែលជាខេត្តមួយក្នុងប្រទេសឥណ្ឌាខាងត្បូងផងដែរ។ បច្ចុប្បន្ន យើងត្រូវបានគេយកទៅដាំដុះនៅក្នុងប្រទេសម៉ាឡេស៊ី ឥណ្ឌូនេស៊ី និងវៀតណាមផងដែរ។ យើងត្រូវបានគេយកទៅប្រើប្រាស់ជាគ្រឿងទេសនៅក្នុងប្រទេសឥណ្ឌា ចាប់តាំងពីសម័យបុរេប្រវត្តិមកម្លេះ។ យើងគឺជាទំនិញជួញដូរដ៏មានតម្លៃមួយ ដែលត្រូវបានគេចាត់ទុកថាជា “មាសខ្មៅ” ហើយត្រូវបានគេប្រើប្រាស់ជាទម្រង់រូបិយប័ណ្ណផងដែរ ប៉ុន្តែឥឡូវនេះ យើងត្រូវបានគេយកទៅដាក់បន្ថែមក្នុងមុខម្ហូបឆាដើម្បីបន្ថែមរសជាតិឱ្យហិរឆ្ងាញ់ពិសា!


តើយើងគឺជាអ្វី? ចម្លើយ៖ __________


៣. យើងគឺជាត្រួយផ្កាឈូកមិនទាន់លាស់នៃផ្កាក្លាំពូ ដែលជាដើមឈើបៃតងនៅក្នុងអំបូររុក្ខជាតិ myrtle។ យើងត្រូវបានគេយកទៅប្រើប្រាស់ដើម្បីបន្ថែមភាពកក់ក្ដៅ រសជាតិក្លិនផ្អែម ទៅក្នុងអាហារ និងថ្នាំ។ យើងត្រូវបានគេបេះដោយដៃនៅពេលដែលយើងមានពណ៌ផ្កាឈូក និងយកទៅហាលរហូតដល់ប្រែទៅជាពណ៌ត្នោត។ យើងមានប្រវែងប្រហែល ០,៥ អ៊ីញ និង ទំហំ ០,២៥ អ៊ីញ។ ទងដ៏ស្រួចរបស់យើង ធ្វើឱ្យយើងមើលទៅដូចជាដែកគោលតូចមួយអញ្ចឹង។ នៅក្នុងប្រទេសថៃ យើងត្រូវបានគេយកទៅទំពារហូបជាមួយនឹងស្លឹកម្លូ។ មនុស្សមួយចំនួនក៏និយមបរិភោគយើងក្រោយពេលបាយរួចផងដែរ ដើម្បីជួយដល់ប្រព័ន្ធរំលាយអាហារ។


តើយើងគឺជាអ្វី? ចម្លើយ៖ __________
	

៤.	យើងមានដើមកំណើតមកពីតំបន់ដើមឈើខៀវធំមួយនៅក្នុងតំបន់កោះម៉ូលូកាស នៅក្នុងប្រជុំកោះឥណ្ឌា។ យើងត្រូវបានគេយកចេញពីវល្លិ៍ក្រហមៗដែលព័ទ្ធជុំវិញផ្លែចន្ទន៍គ្រឹះស្នា។ យើងមានសម្បកពណ៌លឿង និងប្រែទៅពណ៌ក្រហម។ យើងមើលទៅដូចជាម្រេច
អញ្ចឹង ហើយគេយកយើងទៅដាក់ក្នុងទឹកជ្រលក់សាច់អាំងដើម្បីឱ្យកាន់តែឆ្ងាញ់ផងដែរ។ អ្នកអាចប្រើប្រាស់គ្រឿងទេសផ្សេង ប្រសិនបើអ្នកមិនមានចន្ទន៍គ្រឹះស្នានៅក្នុងផ្ទះបាយ។

តើយើងគឺជាអ្វី? ចម្លើយ៖ __________

លំហាត់ ២៖ ហេតុអ្វីបានជាគ្រឿងទេសនេះមានតម្រូវការខ្ពស់នៅក្នុងទីផ្សារពិភពលោក?

ផ្កាក្លាំពូ ចន្ទន៍គ្រឹះស្នា សម្បកចន្ទន៍គ្រឹះស្នា និងម្រេច គឺជាគ្រឿងទេសដ៏សំខាន់ជាងគេបង្អស់ដែលដាំដុះ និងជួញដូរនៅក្នុងតំបន់អាស៊ីអាគ្នេយ៍។ ហេតុអ្វីបានជាគ្រឿងទេសនេះមានតម្រូវការខ្លាំងនៅក្នុងទីផ្សារពិភពលោក? សូមអានលំហាត់ខាងក្រោម ដើម្បីស្វែងយល់ថាតើប្រជាជនអឺរ៉ុប មជ្ឈិមបូព៌ា ចិន និងឥណ្ឌា ប្រើប្រាស់គ្រឿងទេសទាំងនេះសម្រាប់ធ្វើអ្វី និងមូលហេតុអ្វីបានជាគ្រឿងទេសនេះមានសារៈសំខាន់សម្រាប់ពួកគេ។

ការណែនាំ

១. 	សូមអានមេរៀនដែលគ្រូបង្រៀនបានផ្ដល់ជូនជាមួយសមាជិកក្រុម។
២. 	យោងតាមឯកសារ តើប្រជាជនអឺរ៉ុប ចិន ឥណ្ឌា និងមជ្ឈិមបូព៌ាប្រើប្រាស់គ្រឿងទេសទាំងនោះដើម្បីធ្វើអ្វី?
៣. 	កត់សម្គាល់លទ្ធផលរកឃើញរបស់អ្នកនៅក្នុងក្រាហ្វិកដែលបានផ្ដល់ជូន។
៤. 	បន្ថែមក្រាហ្វិកនៅពេលដែលមិត្តរបស់អ្នកចែករំលែកលទ្ធផលរកឃើញជាមួយអ្នក។



ឯកសារ ក៖ ដកស្រង់ចេញពីអត្ថបទទិន្នានុប្បវត្តិរបស់ប្រវត្តិវិទូ ឆ្នាំ១៩៨១

នៅត្រឹមសតវត្សរ៍ទី ១២ គ្រឿងទេសនៅក្នុងតំបន់អាស៊ីអាគ្នេយ៍បានល្បីល្បាញដល់អឺរ៉ុប។ ការលាយម្រេច ខ្ញី  ឈើឯម ស្ករស ផ្កាក្លាំពូ និងជាពិសេសចន្ទន៍គ្រឹះស្នានោះ អាចព្យាបាលជំងឺមួយចំនួនបានផងដែរ។ លើសពីនេះទៅទៀត គ្រឿងទេសក្នុងតំបន់អាស៊ីអាគ្នេយ៍ គឺមានអត្ថប្រយោជន៍ខ្លាំងណាស់ ដូចជាផ្ដល់រសជាតិបន្ថែមលើសាច់ ដែលគ្រឿងទេសទាំងនេះបានក្លាយទៅជាផ្នែកមួយនៃរបបអាហាររបស់ជនជាតិអឺរ៉ុបកាន់តែច្រើនឡើងៗ។ នៅក្នុងសតវត្សរ៍ទី ១៣ តម្រូវការរបស់ប្រទេសលោកខាងលិចធ្វើឱ្យពាណិជ្ជកម្មរបស់អាស៊ីអាគ្នេយ៍កាន់តែមានភាពសំខាន់កាន់តែខ្លាំងឡើងៗ ដោយសារគ្រឿងទេសទាំងនេះគឺជាប្រភពនៃទំនិញពាណិជ្ជកម្មនៅក្នុងភ្នែករបស់លោកខាងលិច ហើយជាពិសេស ក៏ជាប្រភពគ្រឿងទេសដ៏មានតម្លៃផងដែរ។


វាក្យសព្ទ

ជំងឺ៖ ជំងឺ
ពាណិជ្ជកម្ម៖ ពាក់ព័ន្ធនឹងពាណិជ្ជកម្ម ការទិញ និងលក់ផលិតផល ដើម្បីរកផលចំណេញ
ការព្យាបាល៖ ការព្យាបាលវេជ្ជសាស្ត្រ/ការជាសះពីរបួស
តម្រូវការ៖ ការចង់បានរបស់ប្រជាជនអំពីទំនិញជួញដូរ (តម្រូវការខ្ពស់ មានន័យថាតម្លៃ និងប្រាក់ចំណេញខ្ពស់សម្រាប់អ្នកជួញដូរ)
រសជាតិ៖ គ្រឿងដែលដាក់បន្ថែមទៅក្នុងអាហារ។


ប្រភព៖ Hall, Kenneth R. 1981. ‘Trade and Statecraft in the Western Archipelago at the Dawn of the European Age’. Journal of the Malaysian Branch of the Royal Asiatic Society, Vol. 54, No. 1 (239), pp. 21-47. 

ឯកសារ ខ៖ ដកស្រង់ចេញពីសៀវភៅរបស់ប្រវត្តិវិទូដែលនិយាយអំពីឱសថវិទ្យាអឺរ៉ុបទំនើប ឆ្នាំ២០០៦

ឧទាហរណ៍ ឈើឯម ផ្កាក្លាំពូ ក្រវាញ និងចន្ទន៍គ្រឹះស្នា គឺជាថ្នាំសំខាន់ និងមានសារៈសំខាន់ក្នុងការរៀបចំព្យាបាលបែបទំនើប។ នៅក្នុងសតវត្សរ៍ទី ១៧ និង ១៨ សៀវភៅឱសថអេស្ប៉ាញ បានកត់ត្រាបញ្ជូលផ្នែកទាំងអស់អំពីអ្វីដែលកំណត់ពាក្យថា “ក្លិន” ការរៀបចំព្យាបាលពីខ្ញី ឈើឯម បន្ទាលកន្ទុយក្រពើ ដើមចន្ទន៍គ្រឹះស្នា ផ្លែចន្ទន៍គ្រឹះស្នា ផ្កាក្លាំពូ និងក្រវាញ​ ដែលជួយព្យាបាលជំងឺទូទៅមួយចំនួនធំ។ ឧទាហរណ៍ទឹកក្រវាញ ជួយប៉ូវបេះដូង ក្រពះ និងក្បាល និងព្យបាលជំងឺស្កន់ និងខ្វិន​។ ប្រេងចន្ទន៍គ្រឹះស្នា ជួយសម្រួលក្រពះ បន្ថយភាពត្រជាក់ និងជូយបំបាត់ “ជាតិទឹកល្វីង” ដែលបង្ក ឱ្យមានជំងឺរាគរួស និងក្អួត។ ប្រេងក្រវាញ ជួយបំបាត់ការឈឺពោះវៀន និងកាត់បន្ថយការហើមពោះ។
 
វាក្យសព្ទ

ជំងឺ៖ ជំងឺ
ការព្យាបាល៖ ការព្យាបាលវេជ្ជសាស្ត្រ/ការជាសះពីរបួស
ហើម៖ ខ្យល់
ខ្វិន៖ ខ្វិន
សំខាន់៖ មូលដ្ឋាន និងទូទៅ ប៉ុន្តែជាផលិតផលសំខាន់


ប្រភព៖ De Vos, Paula. 2006. ‘The Science of Spices: Empiricism and Economic Botany in the Early Spanish Empire’. Journal of World History, Vol. 17, No. 4 (Dec.), pp. 399-427. 

ឯកសារ គ៖ ដកស្រង់ចេញពីសៀវភៅរបស់ប្រវត្តិវិទូ និងផែនដីវិទូ ឆ្នាំ២០០៣ 

ពាណិជ្ជកម្មរបស់ជនជាតិអឺរ៉ុប រវាងផ្នែកផ្សេងៗនៃតំបន់អាស៊ីខាងត្បូង និងខាងកើត អាចរកប្រាក់ចំណេញបានច្រើនជាងការផ្គត់ផ្គងទៅកាន់ប្រទេសកំណើតខ្លួនឯងទៅទៀត។ នៅក្នុងទស្សវត្សរ៍ឆ្នាំ ១៥៣០ ជនជាតិព័រទុយហ្គាល់ បានដឹកផ្កាក្លាំពូ ចន្ទន៍គ្រឹះស្នា និង សម្បកចន្ទន៍គ្រឹះស្នា ទៅប្រទេសឥណ្ឌា និង ហ័រមូស ច្រើនជាងទៅប្រទេសព័រទុយហ្គាល់ខ្លួនឯង។ អ្នកទិញនៅ ហ័រមូស គឺជាអ្នកជំនួញ “ម័រីស” ដែលលក់គ្រឿងទេសទាំងនេះបន្តទៅតំបន់ ផឺសៀ អារ៉ាបី និងពាសពេញតំបន់អាស៊ីរហូតដល់ប្រទេសតួគីឯណោះ។ ចាប់តាំងពីដើមសតវត្សរ៍ទី ១៧ មក ផលិតផលដដែលនោះត្រូវបានយកទៅ បែនហ្គាល ដោយជនជាតិព័រទុយហ្គាល់ និងហូឡង់។ អ្នកជំនួញជនជាតិអង់គ្លេសបានដឹងថា ពួកគេលក់ និងទីផ្សារមួយភាគបី ស្មើនឹង ១៧៤០ ទីផ្សារ ឬលើពីនេះ គឺលក់គ្រឿងទេស ជាពិសេសផ្កាក្លាំពូ នៅក្នុងតំបន់អាស៊ាន៖ ផឺសៀ អារ៉ាបី និង ឥណ្ឌា។


វាក្យសព្ទ

សំខាន់៖ ធំដុំ
ប្រភព៖ Donkin, R.A. 2003. Between East and West: The Moluccas and the Traffic in Spices up to the Arrival of Europeans. Philadelphia: American Philosophical Society.




ឯកសារ ឃ៖ ដកស្រង់ចេញពីសៀវភៅរបស់ប្រវត្តិវិទូ និងផែនដីវិទូ ឆ្នាំ២០០៣

ផ្កាក្លាំពូ ត្រូវបានគេណែនាំឱ្យប្រើប្រាស់ និងមានប្រវត្តិសាស្ត្រយូរលង់ណាស់មកហើយនៅក្នុងការថែរក្សាអនាម័យមាត់។ សម្បកផ្កាក្លាំពូ ត្រូវបានគេចេញវេជ្ជបញ្ជាសម្រាប់ប្រើជាថ្នាំដុះធ្មេញចាប់តាំងពីចុងសម័យកាល Li Hsun (ដើមសតវត្សរ៍ទី ១០) មកម៉្លេះ។ ប្រេងរបស់ផ្កានេះ ក៏ត្រូវបានប្រើប្រាស់ក្នុងគោលបំណងដូចគ្នាផងដែរនៅក្នុងយុគ្គសម័យទំនើបនេះ។

នៅវិស័យឱសថចិន និងទីបេ ផ្កាក្លាំពូ មានភាពល្បីល្បាញក្នុងការកាត់បន្ថយចង្អោរ និងក្អួត បញ្ហាពោះវៀនធម្មតា និងជំងឺអាសន្នរោគផងដែរ។ ផ្កានេះត្រូវបានគេជឿថាមានសារធាតុជំនួយ [ជួយព្យាបាល] និងត្រូវបានគេយកមកផ្សំជាមួយនឹងសារធាតុផ្សេងៗដើម្បីធ្វើជាប្រេងធម្មជាតិជួយសម្រួលអារម្មណ៍ផងដែរ។ ផ្កានេះ ត្រូវបានគេប្រើប្រាស់យ៉ាងពេញនិយម [ភាគច្រើន] ជាថ្នាំសម្លាប់មេរោគក្លិនក្រអូប និងមានគុណភាពខ្ពស់ ដែលផ្កាក្លាំពូមានភាពល្បីល្បាញ។

វាក្យសព្ទ
សារធាតុបង្ការ៖ ជួយព្យាបាល
ពេញនិយម៖ ភាគច្រើន
ប្រភព៖ Ibid. 

ឯកសារ ឃ៖ ដកស្រង់ចេញពីអត្ថបទរបស់ប្រវត្តិវិទូ ឆ្នាំ១៩៨១

ម្រេច គឺជាគ្រឿងទេសដ៏មានតម្លៃសម្រាប់ប្រើប្រាស់ជាឱសថព្យាបាលដូចជាយិនសិន និងសម្បកអាកាស្យាសព្វថ្ងៃនេះអញ្ចឹងដែរ។ ក្នុងជំនាន់ស្ដេច T’ang នៅក្នុងការដឹកនាំរបស់ Ta Li (៧៧៧) រយៈពេល ១២ ឆ្នាំ លោកនាយករដ្ឋមន្ត្រី Yuan Tsai ត្រូវបានកាត់ទោសប្រហារជីវិតពីបទផ្សំគំនិតជាមួយបរទេស និងការសូកប៉ានដោយកូនប្រុសរបស់គាត់។ ទ្រព្យសម្បត្តិរបស់គាត់ នៅពេលដកហូត មានដូចជា ស្ដាឡាក់ទីត ៥០០ liang (អោនស៍) និងម្រេច ៨០០​ tan (piculs) ផងដែរ។ បន្ទាប់ពីយើងរកឃើញម្រេចដែលបានបែងចែកទៅតាមផ្នែក ជាមួយនឹង ស្ដាឡាក់ទីត ដែលជាថ្នាំដ៏មានតម្លៃបំផុតនៅក្នុងពេលនោះ គឺជាការចង្អុលបង្ហាញថាតើគ្រឿងទេសមានតម្លៃប៉ុណ្ណាក្នុងសម័យនោះ។

វាក្យសព្ទ

ផ្សំគំនិត៖ សហការគ្នាប្រព្រឹត្តអំពើខុសច្បាប់
សូកប៉ាន់៖ យកប្រាក់ទៅឱ្យមនុស្សម្នាក់ដើម្បីបញ្ចុះបញ្ចូលឱ្យគាត់ប្រព្រឹត្តអំពីអ្វីមួយដែលគាត់មិនចង់ ឬមិនគួរធ្វើ (ឧទាហរណ៍ អំពើខុសច្បាប់)
ស្ដាឡាក់ទីត៖ គឺជាទម្រង់ដែលអាចរកបាននៅក្នុងពិតានរូងភ្នំ កើតចេញពីតំណក់ទឹកជាមួយនឹងជាតិរ៉ែ។ ការពីដើមឡើងក្នុងប្រទេសចិន ស្ដាឡាក់ទីតត្រូវបានគេយកទៅកិនជាម្សៅ និងប្រើប្រាស់ថ្នាំដ៏មានតម្លៃមួយ។

ប្រភព៖ Ju-kang, Tien. 1981. ‘Cheng Ho's Voyages and the Distribution of Pepper in China’. The Journal of the Royal Asiatic Society of Great Britain and Ireland, No. 2 (1981), pp. 186-197. 

ឯកសារ ច៖ ដកស្រង់ចេញពីអត្ថបទសង្ក្រឹត Agni Purana អំពីការប្រើប្រាស់ចន្ទន៍គ្រឹះស្នា និង ផ្កាក្លាំពូ
 
ចន្ទន៍គ្រឹះស្នា និង ផ្កាក្លាំពូ ត្រូវបានគេយកទៅប្រើប្រាស់ជាថ្នាំសម្លាប់សត្វល្អិតនៅក្នុងបន្ទប់ ដើម្បីកម្ចាត់ក្លិនញើស និងខ្យល់មិនល្អ និងត្រូវបានយកទៅប្រើប្រាស់ជាប្រេងសម្រាប់ព្រះមហាក្សត្រប្រើប្រាស់មុនពេលស្រង់ទឹកផងដែរ។

វាក្យសព្ទ

បាញ់ថ្នាំ៖ បញ្ចេញផ្សេងដើម្បីសម្លាប់មេរោគ

ប្រភព៖  Agni Puranam (ed. and trans. M. N. Dutt) [1903-1904] 1967៖ pp. 802-803; Garuda Puranam (ed. and trans. M. N. Dutt) 1968; pp. 634, 666 (fumigation stick with jatipatram), 673 (oil with sandalwood, camphor, ចន្ទន៍គ្រឹះស្, clove).

 
ឯកសារ ឆ៖ ដកស្រង់ចេញពី Mahabharata, កាព្យសង្ក្រឹតភាគច្រើន អំពីការឱ្យទាន

ប្រាសាទ និងវិហារ ស្វាគមន៍អំណោយនៃ ចន្ទន៍ក្រស្នា ផ្កាក្លាំពូ និងចន្ទន៍គ្រឹះស្នា និងជាធម្មតាគឺមានច្រើនតែម្ដង។ អំណោយនេះ ត្រូវបានបង្កើតឡើងដើម្បីផ្ដល់ជូនអាចារ្យម្នាក់ៗ ដើម្បីប្ដូរគ្នារវាងស្ដេច​ និងព្រះមហាក្សត្រី និងយកទុកជាសួយសារអាករ។

វាក្យសព្ទ

សួយសារអាករ៖ ពន្ធដែលបានបង់ក្នុងដែនអធិបតេយ្យ។

ប្រភព៖ Mahavarrtsa (trans. W. Geiger) 1950៖ p. 79; Culavamsa [twelfth century](trans. W. Geiger and C. M. Rickmers) 1929-1930៖ 1៖ p. 230 (sandalwood among offerings); Geiger, 1960៖ p. 14; Sharma, 1972៖ p. 169 (jatiphala).




ឯកសារ ជ៖ ដកស្រងចេញពីសៀវភៅរបស់ប្រវត្តិវិទូ និងផែនដីវិទូអំពីគុណតម្លៃនៃគ្រឿងទេសឱសថនៅក្នុងប្រទេសឥណ្ឌា

ការបញ្ចូលផ្កាក្លាំពូ និងចន្ទន៍គ្រឹះស្នា បានគុណសម្បត្តិកាត់បន្ថយការស្រេកទឹក និងជួយឱ្យត្រជាក់ និងមានគុណតម្លៃសម្រាប់គោលបំណងរក្សាសុខភាពមាត់ធ្មេញ និងជាឱសថកាត់បន្ថយការហើយ និងបញ្ហាពិបាករំលាយអាហារផងដែរ។ លើសពីនេះ ចន្ទន៍គ្រឹះស្នា និងសម្បកចន្ទន៍គ្រឹះស្នា ត្រូវបានគេយកទៅដាក់ជាមួយនឹងថ្នាំកម្លាំង និងប្រេងផ្កាក្លាំពូដើម្បីព្យាបាលជំងឺឈឺធ្មេញ។ រុក្ខជាតិទាំងពីរនេះមានសារៈសំខាន់ជាងគ្រឿងទេសធម្មតា។


វាក្យសព្ទ

ថ្នាំហើមពោះ៖ ថ្នាំជួយព្យាបាលការហើម និងកាត់បន្ថយហ្គាស
ភាគច្រើន៖ សំខាន់
ពិបាករំលាយអាហារ ៖ អ្នកដែលមានការពិបាករំលាយអាហារ និងឆេវឆាវ
កាត់បន្ថយការស្រេកទឹក៖ ព្យាបាលការស្រេកទឹក/ត្រូវការទឹក

ប្រភព៖ Donkin, R.A. 2003. Between East and West: The Moluccas and the Traffic in Spices up to the Arrival of Europeans. Philadelphia: American Philosophical Society.



ឯកសារ ឈ៖ ដកស្រង់ចេញពីសៀវភៅរបស់ប្រវត្តិវិទូ និងផែនដីវិទូអំពីការប្រើប្រាស់គ្រឿងទេសនៅក្នុងវិស័យសុខាភិបាលអារ៉ាប់

ផ្កាក្លាំពូ ចន្ទន៍គ្រឹះស្នា និងសម្បកចន្ទក្រស្នា ត្រូវបានគ្រូពេទ្យចេញជាវិជ្ជបញ្ជាដោយឯង ឬលាយផ្សំគ្នាជាមួយនឹងសារធាតុផ្សេងទៀត សម្រាប់ព្យាបាលជំងឺជាច្រើនមុខ៖ ផ្កាក្លាំពូ និងចន្ទន៍គ្រឹះស្នាសម្រាប់ព្យាបាកជំងឺផ្លូវដង្ហើម និងការរំលាយអាហារ ចន្ទន៍គ្រឹះស្នាជួយពង្រឹងសមត្ថភាពថ្លើម និងអណ្ដើក កម្ទេចរបស់ចន្ទន៍គ្រឹះស្នា ជួយពង្រឹងខួរក្បាល។ ផ្កាក្លាំពូ និង ចន្ទន៍គ្រឹះស្នាប្រើជាក្រមួនលាបភ្នែក ប្រេងផ្កាក្លាំពូ និងចន្ទន៍គ្រឹះស្នាក្នុងក្រមួនសម្រាប់ជួយព្យាបាលបញ្ហាឈឺសន្លាកឆ្អឹង និងសាច់ដុំ និងឈឺធ្មេញ។ ផ្កាក្លាំពូ និង ចន្ទន៍គ្រឹះស្នា គឺជាថ្នាំប៉ូវ ឬថ្នាំកម្លាំង នៅក្នុងសារធាតុ និងថ្នាំលាយ​។

វាក្យសព្ទ

លាយគ្នា៖ ការរៀបចំផ្សំចូលគ្នា
ជំងឺ៖ ជំងឺ
ក្រមួន៖ សារធាតុរលោងប្រេងលាបលើស្បែក ដែលជាថ្នាំព្យាបាល ឬជាថ្នាំជួយរក្សាសម្ផស្ស
បន្ធូរ៖ អ្វីមួយដែលជួយកុំឱ្យឈឺ។
អណ្ដើក៖ សរីរាង្គ ប្រើប្រាស់ដើម្បីចម្រោះឈាម ដូចជាផ្នែកមួយនៃប្រព័ន្ធភាពស៊ាំដែរ។

ប្រភព៖ Ibid. 

ឯកសារ ញ៖ ការអង្កេតរបស់ Ibn Sina (circa CE ៩៨០ – ១០៣៧), អ្នកប្រាជ្ញជនជាតិផឺសែន អំពីការប្រើប្រាស់ចន្ទន៍គ្រឹះស្នា

ចន្ទន៍គ្រឹះស្នា ត្រូវបានប្រើប្រាស់ជាទឹកអប់សម្រាប់ស្ត្រី ហើយក៏បាននាំយកមកនូវទម្រង់ដើមរបស់វា និងប្រើប្រាស់ជាខ្សែចងដើម្បីឱ្យមើលទៅឃើញស្អាត។ គ្រាប់របស់វាពេលខ្លះក៏ត្រូវបានលាយជាមួយនឹងសម្បកចន្ទន៍គ្រឹស្នា ដើម្បីធ្វើជាទឹកអប់ដែរ។


វាក្យសព្ទ

អ្នកប្រាជ្ញ៖ អ្នកមានចំណេះដឹង បុគ្គលមានចំណេះដឹងទូលំទូលាយលើប្រធានបទសំខាន់ៗច្រើន

ប្រភព៖  Theodorus Priscianus, ed. V. Rose, 1894៖ p. 408 [Pseudo-Theodorus].



ហេតុអ្វីបានជាគ្រឿងទេសមានសារៈសំខាន់សម្រាប់ប្រជាជនរស់នៅក្នុងតំបន់ខាងក្រោមនេះ? 
	អឺរ៉ុប
	ចិន
	ឥណ្ឌា
	មជ្ឈិមបូព៌ា

	







	
	
	





ហេតុអ្វីបានជាមានឥទ្ធិពលមួយចំនួននៃពាណិជ្ជកម្មគ្រឿងទេសនេះ មានមកលើតំបន់អាស៊ីអាគ្នេយ៍?
· ផ្អែកលើឯកសារដែលប្អូនបានអាន និងផែនទីដែលប្អូនមានមើល គ្រឿងទេសគឺមានតម្លៃណាស់នៅក្នុងទីផ្សារពិភពលោក។ ប្រជាជនមកពីអឺរ៉ុប ចិន ឥណ្ឌា និងមជ្ឈិមបូព៌ា ចង់ធ្វើដំណើរទៅតំបន់អាស៊ីអាគ្នេយ៍ដើម្បីយកគ្រឿងទេសទាំងនេះ។ តំបន់នេះ កាន់តែមានភ្ជាប់ទំនាក់ទំនងទៅកាន់បណ្ដាប្រទេសផ្សេងទៀតនៅលើពិភពលោក ដោយគ្រឿងទេសដែលប្រទេសនោះបានផលិតឡើង។
· ដោយសារតែក្រុមទាំងនេះធ្វើដំណើរមកកាន់ទីក្រុងនៅក្នុងតំបន់អាស៊ីអាគ្នេយ៍ តើប្អូនគិតថាអាចនឹងមានឥទ្ធិពលអ្វីខ្លះដែលអាចកើតឡើងចំពោះទំនាក់ទំនង និងការភ្ជាប់ទំនាក់ទំនងអ្វីខ្លះដែលអាចនឹងមានមកលើសង្គមអាស៊ីអាគ្នេយ៍?
· ប្អូនអាចពិភាក្សាជាមួយមិត្តភក្តិអង្គុយជិតប្អូនបាន។

	នយោបាយ
	សេដ្ឋកិច្ច
	សង្គម និងវប្បធម៌

	





	







	




លំហាត់ ៣៖ ឥទ្ធិពលនៃពាណិជ្ជកម្មគ្រឿងទេស 

សំណួរគន្លឹះ៖ តើពាណិជ្ជកម្មគ្រឿងទេសនេះបានធ្វើឱ្យអាស៊ីអាគ្នេយ៍ប្រែប្រួលអ្វីខ្លះ?

កាលពីមេរៀនមុន យើងបានដឹងអំពីមូលហេតុដែលគ្រឿងទេសមានតម្លៃនៅលើទីផ្សារពិភពលោក សិក្សាអំពីផ្លូវជំនួញគ្រឿងទេសដែលភ្ជាប់អាស៊ីអាគ្នេយ៍ទៅនឹងបណ្ដាប្រទេសផ្សេងទៀតនៅលើពិភពលោក និងបានគិតអំពីឥទ្ធិពលមួយចំនួនដែលអាចកើតឡើងចំពោះទំនាក់ទំនងដែលសង្គមអាស៊ីអាគ្នេយ៍មាន​។
សូមធ្វើការបញ្ជាក់ ឬកែប្រែការសន្មត់របស់ប្អូនដោយមើលឯកសារមួយចំនួនដែលបានបង្ហាញអំពីការប្រែប្រួលដែលការភ្ជាប់ទំនាក់ទំនងនេះមាន។

សេចក្ដីណែនាំអំពីសកម្មភាពដើរមើល៖ 

១.	ប្អូនត្រូវអនុវត្តតាមការណែនាំរបស់អ្នកសម្របសម្រួល និងត្រូវពិនិត្យមើលរូបភាពពត៌មានទាំងអស។
២.	ត្រូវដើរតាមលំដាប់លំដោយ។
៣.	ត្រូវកត់ត្រាលទ្ធផលរកឃើញលើតារាងក្រាហ្វិក
៤.	បន្ទាប់ពីអនុវត្តសកម្មភាពដើរមើលចប់ ត្រូវបង្ហាញអំពីលទ្ធផលរកឃើញរបស់ប្អូនទៅកាន់ក្រុមរបស់ខ្លួន។ ត្រូវប្រាកដថាប្អូនបានបន្ថែមចំណុចអ្នកខ្វះចន្លោះ នៅពេលដែលអ្នកដើរមើល។

Tke MOLUCCA Iflunds.

Here are five of thefe Ilands, that <arry the perticular name of
hiuecses: Thele five Hlandsare very fimall, feated miuch about
the Equinodtial Linc, in an unwholfome Air for Strangers.

Theyare under {everal Kings : The Hallanders have alfo fome FortrefTes
there. They afford Nutmegs, Ginger, and Cloves ; Ternate the biggelt
ofche five litle ones s cight Icaguesabout, with a Mountain that cafts
outfise. - T¢hath belides feveral Vilags uninhabitd ia s of War,

4




